
CONSEIL DE L'EUROPE




ქალთა მიმართ და ოჯახში ძალადობის
წინააღმდეგ ექსპერტთა ჯგუფი (GREVIO)

ანგარიში ქალთა მიმართ ძალადობისა და ოჯახში ძალადობის პრევენციისა და აღკვეთის შესახებ ევროპის საბჭოს კონვენციის (სტამბოლის კონვენცია) დებულებების ამოქმედებისა და განხორციელების შესახებ. 
ანგარიში შევსებულია ძირითადად სახელმწიფო ზრუნვისა და ტრეფიკინგის მსხვერპლთა, დაზარალებულთა დახმარების სააგენტოს მიერ, ასევე მასში ასახულია სოციალური პოლიტიკის სამმართველოს კომპეტენციაში შემავალი საკითხებიც
შესავალი:
„ადამიანით ვაჭრობის (ტრეფიკინგის) წინააღმდეგ ბრძოლის შესახებ“ საქართველოს კანონში ცვლილების შეტანის თაობაზე“ 2019 წლის 11 დეკემბრის საქართველოს კანონის მე-2 მუხლის საფუძველზე საჯარო სამართლის იურიდიულ პირს − ადამიანით ვაჭრობის (ტრეფიკინგის) მსხვერპლთა, დაზარალებულთა დაცვისა და დახმარების სახელმწიფო ფონდს შეეცვალა სახელწოდება და ეწოდა საჯარო სამართლის იურიდიული პირი − სახელმწიფო ზრუნვისა და ტრეფიკინგის მსხვერპლთა, დაზარალებულთა დახმარების სააგენტო (შემდგომში ,,სახელმწიფო ზრუნვის სააგენტო’’)

	ნაწილი II: კომპლექსური პოლიტიკა და მონაცემთა შეგროვება




გთხოვთ, წარმოადგინოთ იმ სტრატეგიების/სამოქმედო გეგმ(ებ)ისა და ნებისმიერი სხვა რელევანტური პოლიტიკის შესახებ დეტალური მონაცემები, რომელიც სახელმწიფომ მიიღო ქალთა მიმართ ძალადობის წინააღმდეგ, როგორც ეს მე-7 მუხლით არის დადგენილი. (კითხვარიდან: ნაწ. II, კითხვა A)  
სახელმწიფო ზრუნვის სააგენტომ 2016-2017 წლებში, ქალთა მიმართ ძალადობაზე/ოჯახში ძალადობაზე ჯანდაცვის სისტემის რეაგირების გასაუმჯობესებლად, გაეროს მოსახლეობის ფონდის  (UNFPA) მხარდაჭერით, პროგრამის - „ჯანდაცვის რეაგირება (პასუხი) ოჯახში ძალადობაზე/გენდერულ ძალადობაზე“ (Healthcare Response to DV/GBV), საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროსთან აქტიური თანამშრომლობით, შეიმუშავა ქალთა მიმართ ფიზიკური, ფსიქოლოგიური და სექსუალური ძალადობის გამოვლენის, მკურნალობის პრინციპებისა და რეფერალის საკითხებზე სახელმძღვანელო მითითებები (ჯანდაცვის მომსახურების გაწევის დარგთაშორისი რეაგირების სტანდარტული ოპერაციული პროცედურები).
	არასამთავრობო ორგანიზაციებთან და სხვა სამოქალაქო აქტორებთან თანამშრომლობა, მათი საქმიანობის აღიარება, მხარდაჭერა და წახალისება (კითხვარიდან: ნაწ. II, კითხვა C)



  სახელმწიფო ზრუნვის სააგენტო ძალადობის მსხვერპლთა დაცვის, დახმარებისა და რეაბილიტაციის სფეროში  აქტიურად თანამშრომლობს როგორც ამ სფეროში ჩართულ არასამთავრობო ორგანიზაციებთან, ასევე საჯარო სამართლის იურიდიულ პირთან - იურიდიული დახმარების სააგენტოსთან. სააგენტოს  გაფორმებული აქვს თანამშრომლობის მემორანდუმები, რომლითაც განისაზღვრულია ის ძირითადი პრინციპები და მიმართულებები, რაც დაკავშირებულია მხარეთა მიერ ქალთა მიმართ ძალადობის ან/და ოჯახში ძალადობის წინააღმდეგ ბრძოლის, ქალთა მიმართ ძალადობის ან/და ოჯახში ძალადობის მსხვერპლთა/დაზარალებულთა დაცვისა და დახმარების მიზნით გასატარებელ ღონისძიებებში მონაწილეობასთან.
სახელმწიფო ზრუნვის სააგენტოს ამ მიზნების მისაღწევად, თანამშრომლობის მემორანდუმები გაფორმებული აქვს შემდეგ  იურიდიულ პირებთან: 
სსიპ „იურიდიული დახმარების სამსახური“;

· ააიპ  საინფორმაციო სამედიცინო-ფსიქოლოგიური ცენტრი თანადგომა“; 

· ააიპ ,,საქართველოს ახალგაზრდა იურისტთა ასოციაცია’’

· ააიპ ,,ძალადობისგან დაცვის ეროვნული ქსელი’’ 

· ააიპ ,,ქალთა საინფორმაციო ცენტრი’’

· ააიპ ,,სახლი’’

· ააიპ ,,ამაგდარი’’

მემორანდუმების  ფარგლებში, მხარეები უზრუნველყოფენ ქალთა მიმართ ძალადობის ან/და ოჯახში ძალადობის მსხვერპლების/ დაზარალებულების, ასევე სავარაუდო მსხვერპლების, შემდეგი სახის დახმარებას:

· პირად, სატელეფონ და ელექტრონულ იურიდიულ კონსულტაციას;

· სამართლებრივი დოკუმენტების შედგენას/მომზადებას;

· საადვოკატო მომსახურებას ქალთა მიმართ ძალადობის ან/და ოჯახში ძალადობის მსხვერპლებისათვის/დაზარალებულებისათვის, ასევე ქალთა მიმართ ძალადობის ან/და ოჯახში ძალადობის სავარაუდო მსხვერპლებისათვის.

· საინფორმაციო, საგანმანათლებლო, ანალიტიკურ საქმიანობას;


· საინფორმაციო მხარდაჭერას.

· ფსიქოლოგიურ-სოციალურ დახმარებას/რეაბილიტაციას; 

· პირველადი სამედიცინო მომსახურებას („თანადგომა“);

· თავშესაფრით მომსახურებას.

სახელმწიფო ზრუნვის სააგენტო  ოჯახში ძალადობის პრევენციისა და ოჯახში ძალადობის მსხვერპლთა/დაზარალებულთა ეფექტიანი დაცვისა და დახმარების მიზნით, მჭიდროდ თანამშრომლობს საერთაშორისო ორგანიზაციებთან: გაეროს ქალთა ორგანიზაცია (UNWOMEN); გაეროს მოსახლეობის ფონდი (UNFPA) ; აშშ-ის განვითარების სააგენტო (USAID) და სხვ.

მონაცემთა შეგროვება (ნაწ. II, კითხვა E.1)
სახელმწიფო ზრუნვის სააგენტო ამუშვებს მონაცემებს იმ პირთა  (მათზე დამოკიდებული პირების ჩათვლით) შესახებ, რომლებიც არიან ქალთა მიმართ ძალადობის ან/და ოჯახში ძალადობის ან/და სექსუალური ხასიათის ძალადობის მსხვერპლები/დაზარალებულები/სავარაუდო მსხვერპლები და ისარგებლეს  სახელმწიფო ზრუნვის სააგენტოს მომსახურებებით.

თითეული ტიპის მონაცემებთან დაკავშირებით, გთხოვთ, მიუთითოთ, ხდება თუ არა მონაცემების ჩაშლა სქესის, ასაკის, ძალადობის ტიპისა და ასევე, მოძალადესა და მსხვერპლს შორის არსებული კავშირის, გეოგრაფიული მდებარეობისა და ნებისმიერი სხვა რელევანტური ფაქტორის მიხედვით - მაგალითად, შეზღუდული შესაძლებლობა. (ნაწ. II, კითხვა E.2)
სახელმწიფო ზრუნვის სააგენტო ახორციელებს მის დაქვემდებარებაში არსებული თავშესაფრებისა და კრიზისული ცენტრების მომსახურებით მოსარგებლე ბენეფიციართა სეგრეგირებულ სტატისტიკას, მათ შორის, მსხვერპლის სქესის, ასაკის, მსხვერპლის სტატუსის, თავშესაფრის/კრიზისული ცენტრის სერვისში ჩარიცხვისა და სერვისის დატოვების თარიღის, ასევე, მიწოდებული მომსახურებების შესახებ.
მონაცემების შეგროვება და ეროვნულ დონეზე გასაჯაროვება   (ნაწ. II, კითხვა E.3)
სახელმწიფო ზრუნვის სააგენტო ძალადობის მსხვერპლის/დაზარალებულის/სავარაუდო მსხვერპლის  და დამოკიდებული პირების თავშესაფრის/კრიზისულ ცენტრში ჩარიცხვის შემდგომ ბენეფიციართან დებს ხელშეკრულებას. სახელმწიფო ზრუნვის სააგენტო თითოეული ბენეფიციარის მონაცემებს ამუშვებს თავად ბენეფიციარისგან მიღებული ინფორმაციის და მის შესახებ თავშესაფრში/კრიზისულ ცენტრში შექმნილი/მიღებული/დამუშვებული დოკუმენტების (შემაკავებელი/დამცავი ორდერი, მაიდენტიფიცირებელი დოკუმენტები და მსგავსი) საფუძველზე. 

სახელმწიფო ზრუნვის სააგენტოს ოფიციალური სტატისტიკა (სეგრეგირებული სქესის, ასაკის (სრულწლოვანი/არასრულწლოვანი) ნიშნით  კვარტალურად ქვეყნდება სააგენტოს ვებ. გვერდზე: http://atipfund.gov.ge/
ე) სახელმწიფოს მიერ უზრუნველყოფილი/მხარდაჭერილი ძირითადი კვლევები და მოსახლეობის გამოკითხვები (კითხვარიდან: ნაწ. II, კითხვა G)
ქალთა მიმართ და ოჯახში ძალადობის, ასევე გენდერული თანასწორობის თემებზე საქართველოში, ხელისუფლების მიერ მხარდაჭერილი რამდენიმე ძირითადი კვლევა ჩატარდა, რომელთაც გამოკვეთეს ქვეყანაში არსებული ძირითადი პრობლემატური საკითხები და ტენდენციები:

1.ქალთა მიმართ ძალადობის ეროვნული კვლევა:
საქართველოში ქალთა მიმართ ძალადობის ეროვნული კვლევა გაეროს ქალთა ორგანიზაციისა და საქსტატის ერთობლივი ძალისხმევითა და ევროკავშირის მხარდაჭერით ჩატარდა. კვლევის შედეგად, 2009 წლის შემდეგ პირველად განხორციელდა ეროვნული მასშტაბის მონაცემების მოპოვება ქალთა მიმართ ძალადობის, მათ შორის ოჯახში ძალადობისა და სექსუალური ძალადობის შესახებ, ასევე ქალთა მიმართ ძალადობის საკითხებზე მოსახლეობის დამოკიდებულებებისა და აღქმების შესახებ. პირველად საქართველოში, კვლევამ ასევე შეისწავლა სექსუალური შევიწროებისა და ადევნების საკითხები ეროვნული მასშტაბით. 

კვლევის საველე სამუშაოები 2017 წლის განმავლობაში მიმდინარეობდა. კვლევა მოიცავდა რაოდენობრივ და ხარისხობრივ კომპონენტებს. რაოდენობრივი კვლევის ფარგლებში ქვეყნის მასშტაბით გამოიკითხა 15-64 წლის 6006 ქალი და 15-64 წლის 1601 კაცი, ხოლო ხარისხობრივი კვლევის ფარგლებში ჩატარდა 15 ექსპერტული ინტერვიუ, 12 ჩაღრმავებული ინტერვიუ და 20 ფოკუს ჯგუფების დისკუსია. 

კვლევის შედეგები ავსებს იმ ვაკუუმს, რომელიც საქართველოში ქალთა მიმართ ძალადობასთან დაკავშირებულ მონაცემებში აქამდე არსებობდა და წარმოადგენს დროულ, საბაზისო მონაცემებს ნაციონალიზებული მდგრადი განვითარების მიზნების ინდიკატორებისთვის. კვლევის შედეგები, ასევე უზრუნველყოფს მტკიცებულებებს პოლიტიკის შემუშავებისათვის, როგორც ეროვნულ დონეზე, ისე ევროკავშირის გენდერული თანასწორობის შესახებ სტრატეგიული ჩართულობის 2019 წლის დოკუმენტის მიზნებისათვის.

კვლევის შედეგები გვაჩვენებს, რომ ქალებსა და კაცებს ურთიერთობებში ქალთა მიმართ ძალადობასთან დაკავშირებით მაღალი მიმღებლობა აქვთ. ამასთან, ისინი სქესისა და სექსუალური ძალადობის შესახებ გაუმართლებელ შეხედულებებს ავლენენ. გამოკითხულთა შორის ქალების თითქმის ერთ მეოთხედსა (22%) და კაცების ერთ მესამედს (31%) მიაჩნია, რომ გარკვეულ გარემოებებში ცოლის ცემა გამართლებულია. უფრო მეტიც, ქალების თითქმის ერთ მეოთხედსა (23%) და კაცების თითქმის ნახევარს (42%) სჯერა, რომ ცოლი ქმარს მაშინაც კი უნდა დაემორჩილოს, როცა ის მას არ ეთანხმება.

კვლევა ზოგიერთ პოზიტიურ ტენდენციასაც გვაჩვენებს: მნიშვნელოვნად გაიზარდა იმ ქალების პროცენტული რაოდენობა, რომლებმაც ინტიმური პარტნიორის მხრიდან ძალადობის შემთხვევები პოლიციას შეატყობინეს. მათმა პროცენტულმა რაოდენობამ 2017 წელს 18% შეადგინა. 2009 წელს კი ეს მაჩვენებელი მხოლოდ 1.5% იყო. ამას გარდა, იმ ქალების პროცენტული ოდენობა, რომლებსაც მიაჩნიათ, რომ ინტიმური პარტნიორის მხრიდან ძალადობა პირადი საკითხია და სხვები არ უნდა ჩაერიონ, 2009 წელს დაფიქსირებული 78%-დან 2017 წელს 33%-მდე შემცირდა.

2.გენდერული თანასწორობა საქართველოში: ბარიერები და რეკომენდაციები - პირველი კვლევა 
,,გენდერული თანასწორობა საქართველოში - ბარიერები და რეკომენდაციები” ორ ნაწილად შეიქმნა, საქართველოს პარლამენტის გენდერული თანასწორობის საბჭოს ინიციატივით. კვლევა ჩაატარა საქართველოს პარლამენტის გენდერული თანასწორობის საბჭომ 2017-18 წლებში, ხოლო მისი ხელშემწყობები არიან გაეროს განვითარების პროგრამა (UNDP) და შვედეთის მთავრობა, გენდერული თანასწორობისათვის გაეროს ერთობლივი პროგრამის ფარგლებში, და აშშ-ს საერთაშორისო განვითარების სააგენტო (USAID) და აღმოსავლეთ-დასავლეთის მართვის ინსტიტუტი, „კანონის უზენაესობის მხარდაჭერა საქართველოში“ (USAID/PROLoG) ინიციატივის ფარგლებში.

კვლევის პირველი ნაწილი მოიცავს შემდეგ თემებს: გენდერული თანასწორობის სახელმწიფო მექანიზმები, დისკრიმინაცია, ქალთა მიმართ ძალადობა, პოლიტიკაში ქალთა მონაწილეობა და ქალები, მშვიდობა და უსაფრთხოება
იდენტიფიცირებული ხარვეზებისა და ბარიერების გარდა, კვლევა გვთავაზობს რეკომენდაციებს გენდერული პოლიტიკის გასაუმჯობესებლად სოციალურ-პოლიტიკური ცხოვრების ყველა სფეროში. კვლევაში შეფასებულია საქართველოს კანონმდებლობისა და პოლიტიკის ცხრა სფერო: ქალთა პოლიტიკური მონაწილეობა, ეკონომიკური გაძლიერება, ქალთა მიმართ ძალადობა, შრომითი ურთიერთობები, ჯანდაცვა, განათლება, სპორტი, კულტურა და მშვიდობა და უსაფრთხოება. გარდა ამისა, დაწვრილებით განხილულია საქართველოს კანონები დისკრიმინაციის აღმოფხვრისა და გენდერული თანასწორობის შესახებ.

მკვლევართა ჯგუფმა გამოავლინა გენდერული თანასწორობის ხარვეზები კანონმდებლობასა და პოლიტიკაში და შეიმუშავა რეკომენდაციები, რომლებიც შემდეგ ცხრა სფეროს მოიცავს: ქალთა პოლიტიკური მონაწილეობა, ეკონომიკური გაგძლიერება, ქალთა მიმართ ძალადობა, შრომითი ურთიერთობები, ჯანდაცვა, განათლება, სპორტი, კულტურა და მშვიდობა და უსაფრთხოება.

კვლევის ძირითადი რეკომენდაციები ეხება საქართველოს კანონმდებლობის გადასინჯვას, მათ შორისაა: დისკრიმინაციის აღმოფხვრის შესახებ კანონი, გენდერული თანასწორობის შესახებ კანონი, სისხლის სამართლის კოდექსი, საარჩევნო კოდექსი, შრომის კოდექსი და სახალხო დამცველის შესახებ კანონი.

რეკომენდაციების მთავარი ადრესატები გენდერული თანასწორობაზე პასუხისმგებელი სახელმწიფო უწყებები არიან, მათ შორის საქართველოს პარლამენტის გენდერული თანასწორობის საბჭო და საქართველოს მთავრობასთან არსებული უწყებათაშორისი კომისია გენდერული თანასწორობის, ქალთა მიმართ ძალადობისა და ოჯახში ძალადობის საკითხებზე.

მოკლე მიმოხილვა: 

კვლევა ეყრდნობა უწყებათაშორისი ორგანოების, ასევე საერთაშორისო და ადგილობრივი არასამთავრობო ორგანიზაციების ანგარიშებსა და კვლევებს, სახელმწიფო ორგანოების წარმომადგენლებთან ინტერვიუებსა და მათ მოწოდებულ მონაცემებს. იგი შეიცავს რეკომენდაციებს იმ კონკრეტული ცვლილებების შესახებ, რომლებიც კანონმდებლებმა და პოლიტიკის შემმუშავებლებმა მხედველობაში უნდა მიიღონ ზემოხსენებულ სფეროებში კანონმდებლობის გადახედვისას. ამავე დროს, მათ უნდა გაითვალისწინონ საერთაშორისო სტანდარტები და გაეროს სახელშეკრულებო ორგანოებისა თუ საგანგებო მანდატის მქონე ორგანოების შემუშავებული რეკომენდაციები. კვლევაში წარმოდგენილი რეკომენდაციები ასევე შეეხება გენდერული თანასწორობის ეროვნულ მექანიზმებს, როგორიცაა პარლამენტის გენდერული თანასწორობის საბჭო და გენდერული თანასწორობის, ქალთა მიმართ და ოჯახში ძალადობის საკითხებზე მომუშავე ახლადშექმნილი უწყებათაშორისი კომისია აღმასრულებელი შტოს ფარგლებში.

დოკუმენტი შემუშავდა იმ მიზნით, რომ ხაზი გაესვას კონკრეტულ დებულებებს, რომლებიც ჯერ კიდევ საჭიროებს ცვლილებას გენდერული თანასწორობის პოლიტიკისა და პრიორიტეტების ჩამოყალიბებაზე პასუხისმგებელ პირთა მუშაობისთვის ხელშეწყობის მიზნით. 

კანონი გენდერული თანასწორობის შესახებ 

კვლევის თანახმად, მიზანშეწონილია გენდერული თანასწორობის შესახებ კანონის დეტალური გადამუშავება, რათა გაფართოვდეს თითოეული სექტორის (პოლიტიკური მონაწილეობა, განათლება და ა.შ.) ფარგლებში გათვალისწინებული უფლებების შინაარსი და განისაზღვროს თითოეული უფლების შემადგენელი აუცილებელი კომპონენტები, რაც პრაქტიკულად შესაძლებელს გახდის მათ თანდათანობით განხორციელებას. ასევე მიზანშეწონილია მკაფიოდ მიეთითოს აღსრულების პროცედურები და მექანიზმები თითოეული უფლებისთვის. 

იმის გათვალისწინებით, რომ საერთაშორისო პრაქტიკაში კანონი გენდერული თანასწორობის შესახებ გენდერული თანასწორობის ხელშეწყობის ძირითადი სამართლებრივი ინსტრუმენტია, იგი უნდა აკისრებდეს შესაბამისი ინსტიტუციური ვალდებულების მქონე პირებს, გენდერული თანასწორობის ხელშესაწყობად გამოიყენონ გენდერული თანასწორობის ძირითადი მექანიზმები საბიუჯეტო, პოლიტიკური და საკანონმდებლო პრიორიტეტებისა თუ დღის წესრიგის განსაზღვრისას. კერძოდ, გენდერული მეინსტრიმინგი, გენდერული ბიუჯეტირება და გენდერული ზეგავლენის შეფასების ანგარიშები. კანონი ასევე უნდა ითვალისწინებდეს დროებითი სპეციალური ღონისძიებების გამოყენებას პოლიტიკურ და კულტურულ სფეროებში, ეხებოდეს დისკრიმინაციის ყველა ფორმას და მოითხოვდეს გენდერულად სეგრეგირებულ მონაცემებს გენდერის, ასაკისა და სხვა კატეგორიების მიხედვით. 

რაც შეეხება დასაქმების სექტორს, გენდერული თანასწორობის შესახებ კანონი უნდა ვრცელდებოდეს კერძო სექტორზე და მოიცავდეს წინასაკონტრაქტო შრომით ურთიერთობებს, მათ შორის, ვაკანსიის გამოცხადებას. ასევე უნდა ითვალისწინებდეს შიდა პოლიტიკისა და საჩივრის მექანიზმების შექმნას, დამსაქმებელთა მასშტაბიდან გამომდინარე. ასეთი მექანიზმებია გენდერული თანასწორობის გეგმები და შევიწროებისა და სექსუალური შევიწროების შესახებ საჩივრების განხილვის პროცედურები, რისი არაეფექტიანობაც გამოიწვევს დამქირავებლის პასუხისმგებლობას. 
კანონი დისკრიმინაციის ყველა ფორმის აღმოფხვრის შესახებ 
მოქმედ ანტიდისკრიმინაციულ კანონს რამდენიმე არსებითი ხარვეზი აქვს, ვინაიდან არ ითვალისწინებს დაცვას დისკრიმინაციის ფორმების სრული სპექტრისაგან, როგორც ეს ასახულია ევროკავშირის დირექტივებში. ასევე ზღუდავს სამართლებრივი დაცვის საშუალებებს იმ პირთათვის, რომლებიც განიცდიან დისკრიმინაციას კერძო სექტორში.

ქალთა მიმართ ძალადობა 

ბოლო პერიოდში ქალთა მიმართ ძალადობისა და ოჯახში ძალადობის წინააღმდეგ ბრძოლისა და პრევენციის შესახებ ევროპის საბჭოს კონვენციის (სტამბოლის კონვენციის) რატიფიცირების შემდეგ მნიშვნელოვანი პროგრესი შეინიშნება ოჯახში და ქალთა მიმართ ძალადობაზე რეაგირების კუთხით. მართალია, ბოლო დროს განხორციელებული ცვლილებები მიზნად ისახავდა საქართველოს კანონმდებლობის სტამბოლის კონვენციის სტანდარტებთან შესაბამისობის უზრუნველყოფას, მაგრამ ამით არ აღმოიფხვრა რამდენიმე არსებითი ხასიათის სამართლებრივი ხარვეზი. 
დამცავი და შემაკავებელი ორდერების სქემა შესაცვლელია და გასათვალისწინებელია გრძელვადიანი ან მუდმივი დამცავი ორდერი. ასევე საჭიროა დამცავი და შემაკავებელი ორდერის ყველა სახის დარღვევის კრიმინალიზაცია, მსხვერპლთათვის საკმარისი ინფორმაციის მიწოდების უზრუნველყოფა მათი უფლებებისა და ორივე ტიპის ორდერებთან დაკავშირებული პროცედურების შესახებ, პროტოკოლების შემუშავება იმ არასრულწლოვანთა უფლებებისა და საჭიროებების დასაცავად, რომლებიც არიან ოჯახში ძალადობის პირდაპირი ან არაპირდაპირი მსხვერპლი. 

გაუპატიურებისა და სექსუალური ძალადობის განმარტებები უნდა შეიცვალოს და შესაბამისობაში მოვიდეს სტამბოლის კონვენციასთან. ცალკე სისხლისსამართლებრივი ნორმით უნდა განისაზღვროს ფემიციდი. ასევე უნდა გადაიხედოს მტკიცებულებათა წესები, რათა შეიზღუდოს რეპუტაციისა და წარსულში სექსუალური ქცევის შესახებ მტკიცებულების გამოყენება სექსუალური ძალადობის შემთხვევებში. გაუმჯობესდეს სასამართლოს ექსპერტიზის სახელმღძვანელო პროტოკოლები და სასამართლოში მტკიცებულების წარდგენის პროცედურები. უნდა აღიკვეთოს საპროცესო გარიგების და განრიდების გამოყენება სექსუალურ და გენდერულ ნიადაგზე ჩადენილ დანაშაულებთან მიმართებით. სისხლის სამართლის მართლმსაჯულების გამოძიებასა და სისხლისსამართლებრივ დევნასთან დაკავშირებული ზემოხსენებული გამოწვევები გასათვალისწინებელია ქალთა მიმართ ძალადობის შესახებ მომავალ სამოქმედო გეგმაში.

ამავდროულად, აუცილებელია, საქართველოს პოლიტიკა ითვალისწინებდეს გენდერული ძალადობის მსხვერპლთა თავშესაფრისა და კრიზისული ცენტრების რაოდენობის გაზრდას, მათ ხელმისაწვდომობას სოციალურად დაუცველ მსხვერპლთათვის, როგორიცაა: შეზღუდული შესაძლებლობების მქონე ქალები, ლბტ ქალები და ისინი, ვინც არ მეტყველებენ ქართულ ენაზე. სტანდარტიზებული ოქმები უნდა ითვალისწინებდეს რისკისა და საჭიროებების შეფასებას, საჭირო დაცვისა და მდგრადი მრავალსექტორული სერვისების უზრუნველსაყოფად, იურიდიული დახმარების ხელმისაწვდომობის ჩათვლით.

ქალთა თანაბარი პოლიტიკური მონაწილეობა საქართველოში 

პოლიტიკურ პარტიათა ფინანსური სტიმულირება პარტიულ სიებში ქალების შეყვანისთვის  არაეფექტიანი ზომა აღმოჩნდა. ამის გათვალისწინებით, დროებითი ღონისძიების სახით, საქართველომ უნდა დაადგინოს სავალდებულო კვოტები პოლიტიკური მონაწილეობის de facto თანასწორობის უზრუნველსაყოფად. ასევე განახორციელოს მნიშვნელოვანი რეფორმა საარჩევნო სისტემებში პროპორციული წარმომადგენლობის კუთხით. რამდენადაც ახალი კონსტიტუციით საქართველო პროპორციულ სისტემაზე 2024 წლიდან გადადის, უაღრესად მნიშვნელოვანია სავალდებულო გენდერული კვოტების დაწესება, რაც მიზნად ისახავს გენდერული უთანასწორობის შემცირებას პოლიტიკური გადაწყვეტილების მიღების პროცესში.

ქალები, მშვიდობა და უსაფრთხოება 

უკანასკნელი 20 წლის განმავლობაში საქართველო შეიარაღებული კონფლიქტებით გამოწვეული ნგრევისა და იძულებით გადაადგილებულ პირთა შემოდინების პრობლემის წინაშე დადგა. მთავარი ძალისხმევა უნდა მიემართებოდეს ძირითადი და აუცილებელი დაცვის, ასევე მრავალსექტორული მომსახურების, მათ შორის, ფსიქო-სოციალური და სოციალური კეთილდღეობის დახმარების ხელმისაწვდომობის უზრუნველსაყოფად როგორც სოფლის, ისე კონფლიქტის შედეგად დაზარალებული ქალებისათვის, განსაკუთრებით მათთვის, რომლებიც განიცდიან ძალადობის სხვადასხვა ფორმას. 
ეროვნული სამოქმედო გეგმის ან გენდერული თანასწორობის შესახებ კანონის მეშვეობით საჭიროა დროებითი სპეციალური ღონისძიების მიღება შერიგების პროცესებში და ნდობის აღდგენის ღონისძიებებში ქართულ-აფხაზური და სამხრეთ ოსეთის თემებს შორის ქალთა მონაწილეობის ხელშესაწყობად.

 გენდერული თანასწორობა სამოქალაქო რეგისტრაციის სფეროში 

სამოქალაქო აქტების შესახებ კანონი შეცვლილი გენდერული იდენტობის აღიარებამდე მოითხოვს სქესის შეცვლის ქირურგიული ოპერაციის ჩატარებას. სქესის შეცვლის ოპერაციის მაღალი ღირებულების გათვალისწინებით, კანონი უნდა შეიცვალოს იმგვარად, რომ უზრუნველყოს სახელის, გვარისა და სქესის შეცვლის ხელმისაწვდომი და მარტივი პროცედურა ტრანსგენდერი პირებისათვის.

3. გენდერული თანასწორობა საქართველოში: ბარიერები და რეკომენდაციები - მეორე კვლევა                                             


აღნიშნული კვლევის მეორე ნაწილში გაერთიანდა ისეთი საკითხები, როგორიცაა ქალთა ეკონომიკური გაძლიერება, შრომითი უფლებები, სექსუალური და რეპროდუქციული ჯანრმთელობა, გენდერული თანასწორობა განათლების, კულტურისა და სპორტის სფეროებში.

რეკომენდაციები პოლიტიკის შექმნის სფეროში განსაკუთრებულ ყურადღებას აქცევს  გენდერული თანასწორობის ხარვეზების აღმოფხვრას განათლებაში, სპორტში, კულტურაში, ქალთა ეკონომიკური გაძლიერების საკითხებში და ქალთა და გოგონათა სექსუალური და რეპროდუქციული უფლებების დაცვაში.

რეკომენდაციების მთავარი ადრესატები გენდერული თანასწორობაზე პასუხისმგებელი სახელმწიფო უწყებები არიან, მათ შორის საქართველოს პარლამენტის გენდერული თანასწორობის საბჭო და საქართველოს მთავრობასთან არსებული უწყებათაშორისი კომისია გენდერული თანასწორობის, ქალთა მიმართ ძალადობისა და ოჯახში ძალადობის საკითხებზე.

მოკლე მიმოხილვა: 

ქალების ეკონომიკური გაძლიერება 
საქართველოს კანონმდებლობა და პოლიტიკა ითვალისწინებს გარკვეულ დებულებებს დასაქმების სფეროში გენდერული თანასწორობის ხელშეწყობაზე, თუმცა მნიშვნელოვანი ხარვეზების გამო, მათი გამოყენება უმნიშვნელოა. სოფლის მეურნეობაში ჩართული სოფლად მცხოვრები ქალების მდგომარეობა და სოფლის განვითარება მოითხოვს პოლიტიკის სფეროში მნიშვნელოვან გაუმჯობესებას.
 შრომის კოდექსში უნდა შევიდეს ცვლილება და განისაზღვროს ანაზღაურებადი შვებულება წინასამშობიარო სამედიცინო შემოწმებისათვის. კოდექსი უნდა იცავდეს ყველა მშობელს დეკრეტული შვებულებიდან დაბრუნების შემდეგ დათხოვნისაგან როგორც საჯარო, ისე კერძო სექტორში და განსაზღვრავდეს დაცული პერიოდის ხანგრძლივობას. 
სასოფლო-სამეურნეო და სოფლის განვითარების პოლიტიკაში აშკარად საჭიროა გენდერული მეინსტრიმინგი. მაგალითად, გენდერული მეინსტრიმინგი უნდა გატარდეს საქართველოში სოფლის მეურნეობის განვითარების 2015-2020 წლების სტრატეგიაში, მათ შორის, გენდერულად მგრძნობიარე ბიუჯეტის ანალიზისას, რათა განისაზღვროს ნებისმიერი ხარვეზი ქალთა საჭიროებებზე მორგების კუთხით და შეიქმნას ნიადაგი სასოფლო-სამეურნეო სექტორში გენდერული თანასწორობისათვის. იგივე შეიძლება ითქვას სოფლის განვითარების ეროვნულ სტრატეგიასა და სამოქმედო გეგმაზე, ასევე ბაზრის ფორმირების სახელმწიფო სტრატეგიასა და სამოქმედო გეგმაზე. 
ეკონომიკურ საქმიანობაში ფაქტობრივი მონაწილეობისათვის საჭიროა, რომ სოფლად მცხოვრებ ქალებს ხელი მიუწვდებოდეთ საბაზისო სერვისებზე, მათ შორის, ბაგა-ბაღებზე და ოჯახში ძალადობის მსხვერპლთა თავშესაფრებზე. ამ სფეროში გენდერულად სეგრეგირებული მონაცემები კრიტიკულად მნიშვნელოვანია პოლიტიკის ჩამოსაყალიბებლად.
გენდერული თანასწორობა ჯანდაცვის სფეროში 
ხუთდღიანი ლოდინის პერიოდი უნდა გაუქმდეს იმ ქალებისათვის, რომლებსაც სურთ აბორტის გაკეთება. მოზარდის სქესობრივი ჯანმრთელობა ინტეგრირებული უნდა იყოს შესაბამის ასაკობრივ სასწავლო გეგმებში. ოჯახში ძალადობის აღკვეთის შესახებ კანონი და სისხლის სამართლის კოდექსი საჭიროებს ცვლილებებს, რათა ქალიშვილობის ტესტი ჩაითვალოს სექსუალური იძულების დანაშაულად. არ არსებობს საკანონმდებლო ჩარჩო, რომელიც საერთაშორისო სუროგაციულ კონტექსტში დედათა და ბავშვთა უფლებებსა და დაცვის მექანიზმებს უზრუნველყოფს. ქალთა მიმართ ძალადობის ეროვნული რეფერალური მექანიზმი, რომელიც მოიცავს ჯანდაცვისა და რეპროდუქციული ჯანდაცვის პროვაიდერებს, დაკავშირებული უნდა იყოს ნარკოლოგიური მკურნალობის ცენტრებთან და პირიქით, რაც ხელს შეუწყობს ნარკოტიკული ნივთიერებების მომხმარებელი ქალების ეფექტიან მკურნალობას. ასევე ტრანსგენდერი ქალებისათვის ჯანდაცვის ხარისხის გაუმჯობესების მიზნით, რეკომენდებულია ტრანს-სპეციფიკური სამედიცინო პროცედურების შესახებ კლინიკური გაიდლაინების მიღება, საერთაშორისო სტანდარტების შესაბამისად.
 საზიანო პრაქტიკა (გენდერული ნიშნით ძალადობა) 
საქართველოში საზიანო პრაქტიკის სახეობები - იძულებით, ადრეული და ბავშვთა ქორწინება და ქალის გენიტალიების დასახიჩრება - ხორციელდება ქალებსა და გოგონებზე, განსაკუთრებით სპეციფიკური ეთნიკური წარმომავლობის ქალებსა და გოგონებზე. ასევე სელექციური აბორტები. გენდერული თანასწორობა განათლების სფეროში გოგონებს შორის წიგნიერების მაღალი მაჩვენებლისა და სკოლაში დასწრების კუთხით გენდერული პარიტეტის მიუხედავად, ყველა ქალსა და გოგონას განათლებაზე ხელი არ მიუწვდება, მაგალითად, სოციალურად დაუცველ ბავშვებსა და უმცირესობათა თემის წარმომადგენლებს. მეტიც, განათლების სფეროში ქალებისათვის არსებობს შუშის ჭერი. გენდერული მეინსტრიმინგის გამოყენება შესაძლებელია ეროვნულ სასწავლო გეგმასთან მიმართებით, რადგან პროგრამიდან ამოსაღებია ყოველგვარი დისკრიმინაციული მასალა, სანაცვლოდ შესატანია ცნობები სექსუალურ და რეპროდუქციულ ჯანმრთელობაზე, ასევე ქალების მიერ სხვადასხვა სფეროში შეტანილი წვლილის შესახებ. გენდერული თანასწორობა მოდულის სახით უნდა დაემატოს სამოქალაქო განათლების პროგრამებს, ხოლო გენდერული სენსიტიურობა გახდეს მასწავლებელთა მომზადების პროგრამების ძირითადი კომპონენტი.
 გენდერული თანასწორობა კულტურის სფეროში 
კულტურის შესახებ კანონის ძირითადი პრინციპები არ ითვალისწინებს გენდერულ თანასწორობას, ინკლუზიურობასა და დისკრიმინაციის აკრძალვას. საჭიროა ამ კანონის ცვლილება იმგვარად, რომ მისი ყველა დებულების გამოყენებისას უზრუნველყოს დისკრიმინაციის აკრძალვა და თანასწორობა გენდერის/სქესის, ისევე როგორც სხვა საფუძვლების გამო. გენდერული ასპექტები უნდა განიხილებოდეს მთლიანად დოკუმენტში და არა მარტო კულტურულ ცხოვრებაში ჩართულობასა და კულტურაზე ხელმისაწვდომობასთან დაკავშირებით. 
გენდერული თანასწორობა სპორტში 
საქართველოს კანონმდებლობა და პოლიტიკა არ ითვალისწინებს რაიმე დებულებებს სპორტის სფეროში გენდერულ თანასწორობასთან დაკავშირებით. იგი არ შეიცავს დროებით სპეციალურ ღონისძიებებს ან სხვა პოლიტიკას სპორტში ქალთა თანაბარი მონაწილეობის ხელშესაწყობად. გენდერული თანასწორობის შესახებ კანონი არ ეხება სპორტის სფეროს, ხოლო სპორტის პოლიტიკა შეიქმნა გენდერული ხედვის გარეშე. ქალთა ორგანიზაციების ჩართულობით, უნდა გადაიხედოს სპორტის სახელმწიფო პოლიტიკის დოკუმენტი და სამოქმედო გეგმა გენდერული მეინსტრიმინგის რაკურსში. ცალკე მიზნად უნდა დაემატოს სპორტში გენდერული თანასწორობის უზრუნველყოფა. ამასთან, გენდერული თანასწორობის შესახებ კანონი უნდა შეიცვალოს და მასში აისახოს დებულებები თანაბარი შესაძლებლობების უზრუნველსაყოფად იმ ქალებისა და გოგონებისათვის, რომლებიც მონაწილეობენ სპორტში, მათ შორის, განათლების კონტექსტში.
გაეროს განვითარების პროგრამისა (UNDP) და გაეროს მოსახლეობის ფონდის (UNFPA) მიერ ჩატარდა კვლევა „კაცები, ქალები და გენდერული ურთიერთობები საქართველოში: საზოგადოების აღქმა და დამოკიდებულება“. წინამდებარე ანგარიში ეფუძნება საერთაშორისო კვლევის „კაცები და გენდერული ურთიერთობები“ მეთოდოლოგიას და განხილულია რესპონდენტების მხრიდან აღქმისა და ქცევების ცვლილების დინამიკა 2013 წლის შემდეგ, როდესაც IMAGES-ს საქართველოში პირველად გამოქვეყნდა.

კვლევა მომზადებულია გაეროს ერთობლივი პროგრამის „გენდერული თანასწორობისთვის“ ფარგლებში, რომელიც შვედეთის მთავრობის ხელშეწყობით ხორციელდება.

ფონდი „სოხუმი"-ს მიერ ჩატარდა მორიგი ანგარიში - „COVID 19-ის გავლენა ოჯახში ძალადობაზე, მსხვერპლი ქალების მდგომარეობასა და სერვისებისადმი ხელმისაწვდომობაზე“.  
ანგარიში ასახავს, ფონდი „სოხუმის“ სამიზნე რეგიონებში, კერძოდ კი დასავლეთ საქართველოს 11 მუნიციპალიტეტში, COVID-19 პანდემიით გამოწვეულ, ოჯახში ძალდობის კუთხით შექმნილ მდგომარეობას და მის გავლენას ქალებისა და გოგონების ცხოვრებაზე.
მონიტორინგმა ცხადყო, რომ პანდემიის შედეგად შექმნილმა ვითარებამ გაამწვავა, არა მხოლოდ, ოჯახში ძალადობის მსხვერპლ ქალთა უკვე არსებული პრობლემები, არამედ, დააჩქარა პოტენციური მოძალადეების გამოვლენა. გაუარესდა იმ ქალების მდგომარეობაც კი, ვინც მანამდე შეძლო მოძალადისგან თავის დაღწევა.  
არსებული გამოწვევების საპასუხოდ საჭიროა სახელმწიფოს პროაქტიული მუშაობა, განსაკუთრებით რეგიონებში, მათ შორის შესაბამის სამოქალაქო საზოგადოების ორგანიზაციებთან  თანამშრომლობით და ჩართულობით. დოკუმენტში წარმოდგენილია შესაბამისი რეკომენდაციები პრობლემების დროული და ადეკვატური გადაჭრისთვის.
პუბლიკაცია წარმოდგენილია ქართულ და ინგლისურ ენებზე:
ქართული ვერსია: http://fsokhumi.ge/index.php/ka/newska/publicatia/6616-covid-19-1245
ინგლისური ვერსია: http://fsokhumi.ge/index.php/en/news/publication/6619-impact-of-covid-19-on-domestic-violence-situation-of-women-victims-and-the-access-to-the-support-services
	ნაწილი III: პრევენცია




სახელმწიფოს მიერ ხელშეწყობილი და განხორციელებული კამპანიები და პროგრამები (კითხვარიდან: ნაწ. III, კითხვა A) 
2016 წელი: 
დამზადდა და საეთერო ბადეში განთავსდა ოჯახში ძალადობის მსხვერპლთა დახმარების საკონსულტაციო ცხელი ხაზის  (116 006) საპრომოციო გრაფიკული და აუდიო კლიპები,  როგორც სოციალური რეკლამა. აღნიშნული კლიპი 2016 წლის ზაფხულის თვეების განმავლობაში გადიოდა რუსთავი 2–ის, საზოგადოებრივი მაუწყებლის, მაესტროს, იმედის და რეგიონული მედიის არხებზე და მათ დაქვემდებარებულრადიო სადგურების სიხშირეების  ეთერშიც. 

საინფორმაციო შეხვედრები (უმაღლესი და ზოგადსაგანმანათლებლო დაწესებულებებში, ეთნიკური უმცირესობის წარმომადგენლებთან):

USAID-ის მხარდაჭერით ივ. ჯავახიშვილის სახელობის თბილისის სახელმწიფო უნივერსიტეტში, ევროპის უნივერსიტეტში, შოთა მესხიას ზუგდიდის სახელმწიფო სასწავლო უნივერსიტეტში, სამცხე-ჯავახეთის სახელმწიფო უნივერსიტეტში, გორის სახელმწიფო სასწავლო უნივერსიტეტში, ქუთაისის აკაკი წერეთლის სახელმწიფო უნივერსიტეტში და თბილისის სხვადასხვა უნივერსიტეტში  ძალადობის თემებზე, ჩატარდა საჯარო ლექციები, რომელთა მიზანი იყო  ძალადობის შესახებ ცნობიერების ამაღლების ხელშეწყობა.

2016 წელს თბილისში, ზუგდიდში, სიღნაღის რაიონის სოფელ საქობოში, ხაშურში, ქალაქ სიღნაღისა და ქობულეთის მუნიციპალიტეტის სოფელ ბობოყვათის საჯარო სკოლებში გაიმართა შეხვედრები სკოლის უმაღლესი კლასის მოსწავლეებთან. შეხვედრის თემა იყო  ძალადობა და ტრეფიკინგი, პრევენციული ღონისძიებების, ასევე ძალდობის მსხვერპლებისათვის განკუთვნილი სერვისები

2016 წელს საინფორმაციო შეხვედრები გაიმართა ახმეტის მუნიციპალიტეტის სოფელ ყვარელწყლის (პანკისის ხეობა), ხარაგაულის მუნიციპალიტეტის სოფელ ღორეშაში, წყალტუბოს მუნიციპალიტეტ სოფელ გეგუთში, სამტრედიის მუნიციპალიტეტის ადგილობრივ მოსახლეობასთან. შეხვედრის მონაწილეებს სააგენტოს წარმომადგენელმა გააცნო ძალადობის მსხვერპლთათვის განკუთვნილი სააგენტოს სერვისები, კანონმდებლობა ძალადობის შესახებ, ასევე მიაწოდა ინფორმაცია პრევენციული ღონისძიებების შესახებ. შეხვედრების მონაწილეებს დაურიგდათ სახელმწიფო ზრუნვის სააგენტოს მიერ დამზადებული ხუთენოვანი ბროშურები, ბროშურები ასევე განთავსდა საზოგადოებრივი ცენტრების ოპერატორების მაგიდებზე. 

15 მარტს საქართველოს ევროპულ უნივერსიტეტში საჯარო ლექცია ჩატარდა სტუდენტებისათვის და პედაგოგებისათვის. ლექციის თემები იყო ტრეფიკინგისა და ოჯახში ძალადობის საკითხები, პრევენციული ღონისძიებები და სააგენტოს სერვისები. მონაწილეებს დაურიგდათ საინფორმაციო  ბროშურები.
17 მარტს სახელმწიფო ზრუნვის სააგენტოს სააგენტოს საინფორმაციო კამპანიის ფარგლებში შეხვედრა გაიმართა პროფესიულ კოლეჯ ,,ეტალონისა" და ხაშურის ილია ჭავჭავაძის სახელობის კოლეჯის სტუდენტებთან. შეხვედრა ეხებოდა ძალადობის შესახებ საკანონმდებლო სიახლეებს, პრევენციულ ღონისძებებსა და სააგენტოს მომსახურებებს. 

25 მარტს, ასოციაცია „ათინათში“ გაიმართა სახელმწიფო ზრუნვის სააგენტოს  წარმომადგენლების შეხვედრა  ადგილობრივ არასამთავრობო ორგანიზაციების წარმომადგენლებს, კრიმინალური და საპატრულო პოლიციის თანამშრომლებს და ადგილობრივი სოციალური მომსახურების ცენტრის თანამშრომლებს შორის. შეხვედრა შეეხებოდა ძალადობის პრევენციის საკითხებს. 

2016 წლის გაზაფხულზე ზუგდიდსა და ახალციხეში სახელმწიფო ზრუნვის სააგენტოს წარმომადგენლები შეხვდნენ დანაშაულის პრევენციის ცენტრის პროექტის „ლიდერთა სახლის“ მონაწილეებს (14–18 წლამდე ახალგაზრდები)  და ისაუბრეს ტრეფიკინგის, ოჯახში ძალადობის და პრევენციის თემებზე.  

2017 წელი: 
26-27 ოქტომბერს საქართველოს პროკურატურაში გაეროს ქალთა ორგანიზაციის მხარდაჭერით გაიმართა - ერთობლივი სამუშაო შეხვედრა ქალთა მიმართ ძალადობისა და  ძალადობის წინააღმდეგ ბრძოლის თემაზე. სახელმწიფო ზრუნვის სააგენტოს წარმომადგენელმა  მოქმედი პროკურორებისათვის გამართა პრეზენტაცია, რომელიც ეხებოდა ძალადობის მიმართულებით სააგენტოს სერვისებს. 

30 ნოემბერიდან - 2 დეკემბრამდე, ქ.ბორჯომში  გაეროს ლტოლვილთა უმაღლესი კომისარიატის სამხრეთ კავკასიაში წარმომადგენლობის მიერ ჩატარდა სამუშაო შეხვედრა „რეფერალური მექანიზმი და თანამშრომლობა სექსუალური და გენდერული ნიშნით ძალადობისა და  ოჯახში ძალადობის შემთხვევებში“, სადაც მომხსენებლებად გამოვიდნენ სახელმწიფო ზრუნვის სააგენტოს თანამშრომლები.

USAID ის მხარდაჭერით, ოჯახში ძალადობის შემცირების პროექტის ფარგლებში, 2017 წლის 24 ნოემბერს, გაიხსნა გენდერული ძალადობის წინააღმდეგ 16 დღიანი კამპანია.  კამპანიის სლოგანი იყო - „აიხილე თვალები“ - კამპანიის ვებგვერდი - www.sheachere.ge
 კამპანიის ფარგლებში დაგეგმილი ღონისძიებები მიზნად ისახავდა გენდერული ძალადობის მიმართ საზოგადოების ცნობიერების ამაღლებას, ქალთა უფლებების ირგვლივ სამოქალაქო კონსოლიდაციის გაძლიერებას, სახელმწიფო სერვისების მეტად პოპულარიზაციას საზოგადოებაში და პრევენციული ღონისძიებების გაცნობას. 
ღონისძიების ფარგლებში, მოეწყო სპეციალურად ამ კამპანიისათვის შექმნილი, ინტერაქციული ვებგვერდის, სატელევიზიო ვიდეორგლის პრეზენტაცია, საქართელოს ქალაქებში ჩატარდა აქცია-კონცერტები. კამპანიის ფარგლებში დამზადდა შემეცნებითი პოსტერები, რომლებიც სხვადასხვა გზით, მათ შორის სოციალური ქსელებით გავრცელდა.

3 ეროვნული და 5 რეგიონული არხის საეთერო ბადეში განთავსდა ოჯახში ძალადობის წინააღმდეგ მიმართული ვიდეო კლიპი „დაეხმარე“.
საქართველოს 10 ქალაქში (ხაშური, ამბროლაური, ქუთაისი, მარნეული, ფოთი, თელავი, დუშეთი, ბათუმი, გურჯაანი, რუსთავი) 2017 წლის დეკემბრიდან 2018 წლის მაისის ჩათვლით გარე სარეკლამო ბილბორდი განთავსდა. 

2018 წელს:

სახელმწიფო ზრუნვის სააგენტოს მიერ  (მათ შორის სახელმწიფო ზრუნვის სააგენტოს  პროექტის ,,საქართველოში ოჯახში ძალადობის შემცირება’’ (USAID) ფარგლებში), ქალთა მიმართ ძალადობისა და ოჯახში ძალადობის საკითხებსა და სახელმწიფო ზრუნვის სააგენტოს მომსახურებებზე  ჩატარდა  საინფორმაციო შეხვედრები მარნეულში (სოფელ თამარისის #1 საჯარო სკოლის 9-10-11 კლასის მოსწავლეებთან (ეთნიკური უმცირესობის წარმომადგენლები), სოფელ ახალი დიოკნისის საჯაროს სკოლის 9-10-11-12 კლასის მოსწავლეებთან (ეთნიკური უმცირესობის წარმომადგენლები), წყალტუბოში (#3 საჯარო სკოლის 9-10-11 კლასის მოსწავლეებთან), თელავში (სოფელ წინანდლის საჯარო სკოლის მოსწავლეებთან), ახალციხეში (სოფელ სხვილისის საჯარო სკოლის მოსწავლეებთან (ეთნიკური უმცირესობის წარმომადგენლები), სოფელ დიდი პამაჯის საჯარო სკოლის მოსწავლეებთან,(ეთნიკური უმცირესობის წარმომადგენლები), ზუგდიდში (სოფელ განმუხურის (საზღვრისპირა დასახლება) საჯარო სკოლის მოსწავლეებთან, სოფელ ორსანტიის (საზღვრისპირა დასახლება) საჯარო სკოლის მოსწავლეებთან, გორში (სოფელ წითელუბნის (საზღვრისპირა დასახლება) საჯარო სკოლის მოსწავლეებთან, სოფელ ბერშუეთის (საზღვრისპირა დასახლება) საჯარო სკოლის მოსწავლეებთან), ახმეტაში (პანკისის ხეობის სოფელ ჯოყოლოს სკოლის მოსწავლეებთან  (ეთნიკური უმცირესობის წარმომადგენლები), სოფელ დუისის სკოლის მოსწავლეებთან (ეთნიკური უმცირესობის წარმომადგენლები), ლაგოდეხში (სოფელ გიორგეთის საჯარო სკოლის მოსწავლეებთან(ეთნიკური უმცირესობის წარმომადგენლები), სოფელ აფენის საჯარო სკოლის მოსწავლეებთან (ეთნიკური უმცირესობის წარმომადგენლები), გურჯაანში (სოფელ კაჭრეთის საჯარო სკოლის მოსწავლეებთან), მცხეთაში (სოფელ წილკნის საჯარო სკოლის მოსწავლეებთან, სოფელ საგურამოს საჯარო სკოლის მოსწავლეებთან, კასპში (სოფელ ქვემოჭალაში, გამყოფი ზოლის მიმდებარე დადგილობრივ მოსახლეობასთან), საგარეჯოში ადგილობრივ მოსახლეობასთან, 
2018 წელს შერიგებისა და სამოქალაქო თანასწორობის საკითხებში საქართველოს სახელმწიფო მინისტრის აპარატის ინიციატივით, სახელმწიფო ზრუნვის სააგენტოს და შინაგან საქმეთა სამინისტროსთან თანამშრომლობით, გამყოფი ხაზის მიმდებარე სოფლებში განხორციელდა ძალადობის საკითხებზე საინფორმაციო შეხვედრები: ქარელის მუნიციპალიტეტში კონფლიქტის შედეგად დაზარალებულ ქალებთან; ხაშურის მუნიციპალიტეტის სოფელ წაღვლის  საჯარო სკოლაში სკოლის პედაგოგებთან, ადგილობრივ მოსახლეობასთან და ხაშურის მუნიციპალიტეტის წარმომადგენლებთან; დუშეთის მუნიციპალიტეტის სოფელ ოძისის საჯარო სკოლაში სკოლის პედაგოგებთან, მოსწავლეებთან და ადგილობრივ მოსახლეობასთან.

გენდერული ნიშნით ძალადობის წინააღმდეგ 16 - დღიანი კამპანიის ფარგლებში (2018 წლის 25 ნოემბრიდან 10 დეკემბრის პერიოდში) გაიმართა სხვადასხვა სახის ღონისძიებები, რომელთა მიზანსაც პრობლემის აქტუალიზაცია და ფართო საზოგადოების ყურადღების მიპყრობა წარმოადგენდა. ღონისძიებებს ჯამში 1000-ზე მეტი ადამიანი დაესწრო, გავრცელდა საინფორმაციო მასალები. კერძოდ:

· კამპანია თბილისი მოლის საერთო სივრცეში შთამბეჭდავი აქცია-პერფორმანსით გაიხსნა. 

· ასევე კამპანიის ფარგლებში, სახელმწიფო ზრუნვის სააგენტოს წლიური ანგარიშის წარდგენა გაიმართა, რომელსაც სექტორში მომუშავე სახელმწიფო, არასამთავრობო და საერთაშორისო ორგანიზაციების წარმომადგენლები დაესწრნენ.  ღონისძიება ძალადობის თემატიკაზე ქვიშაზე ხატვის პერფორმანსით დასრულდა. 

· პოპულარული ქართველი მომღერლების მონაწილეობით ოზურგეთსა და მარნეულში გაიმართა კონცერტები, რომელთა მიზანი ძალადობის წინააღმდეგ საკონსულტაციო ცხელი ხაზისა და კრიზისული ცენტრების შესახებ ადგილობრივი მოსახლეობის ინფორმირება იყო. 

დემოკრატიული ჩართულობის ცენტრის ორგანიზებით, სახელმწიფო ზრუნვის სააგენტოს თანამშრომლობით და მონაწილეობით, ჩატარდა საინფორმაციო შეხვედრები შემდეგ ქალაქებში: 

· 25 ნოემბერს-ქუთაისში;

· 27 ნოემბერს-გორში:

· 29 ნოემბერს-ოზურგეთში;

· 01 დეკემბერს-ბათუმში:

· 03 დეკემბერს-საგარეჯოში;

· 04 დეკემბერს-მარნეულში.

შეხვედრებს ესწრებოდნენ ადგილობრივი მუნიციპალიტეტების, სამართალდამცავი ორგანოების, ადგილობრივი არასამთავრობო ორგანიზაციების წარმომადგენლები. ასევე - ზოგადსაგანმანათლებლო სკოლების პედაგოგები და მოსწავლეები. 

სახელმწიფო ზრუნვის სააგენტოს პროექტის - ,,საქართველოში ოჯახში ძალადობის შემცირება" (დაფინანსებული USAID-ის მიერ) ფარგლებში, სახელმწიფო ზრუნვის სააგენტოს  ცხელი ხაზის (116 006) პოპულარიზაციის მიზნით,  2018 წლის 3 მარტიდან 8 მარტის ჩათვლით ვიდეო რგოლი სახელწოდებით „აიხილე თვალები“ გადიოდა შემდეგ რეგიონულ სატელევიზიო არხებზე: „რიონი“, „ოდიში“, „გურჯაანი“ და „თრიალეთი“.

სახელმწიფო ზრუნვის სააგენტოს პროექტის - ,,საქართველოში ოჯახში ძალადობის შემცირება" (დაფინანსებული USAID-ის მიერ) ფარგლებში, ცხელი ხაზის (116 006) პოპულარიზაციის ხელშემწყობი საინფორმაციო აქციები გაიმართა შემდეგ ქალაქებში: ზუგდიდში, ქუთაისში, თელავსა და ბათუმში. ასევე გაიმართა  აქცია/კონცერტი 6 მაისს ბათუმში (მაისის სკვერსა და კოლონადებთან)  და თბილისში (მუშთაიდის პარკში) 13 ოქტომბერს, სადაც გაჟღერდა სახელმწიფო ზრუნვის სააგენტოს ცხელი ხაზის შესახებ ინფორმაცია.

2019 წელს:

სახელმწიფო ზრუნვის სააგენტოს მიერ  (მათ შორის სახელმწიფო ზრუნვის პროექტის ,,საქართველოში ოჯახში ძალადობის შემცირება’’(USAID) ფარგლებში), ქალთა მიმართ ძალადობისა და ოჯახში ძალადობის საკითხებსა და სახელმწიფო ზრუნვის სააგენტოს მომსახურებებზე  ჩატარდა საინფორმაციო შეხვედრები მარნეულში (N2, N3, N4 და N8 საჯარო სკოლების მოსწავლეებთან, საზღვრისპირა სოფლების: ახკერპის, ოფრენის და ხორონჯის სკოლების მოსწავლეებთან, ბათუმში (ადგილობრივი მუნიციპალიტეტის და სოციალური მომსახურების წარმომადგენლებთან, სტუდენტებთან და მასწავლებლებთან),  გარდაბანში (სოფელ გამარჯვების და სოფელ ყარაჯალას (ეთნიკური უმცირესობა) ადგილობრივ მაცხოვრებლებთან), თბილისში (ივანე ჯავახიშვილის სახელობის თბილისის სახელმწიფო უნივერსიტეტის საერთაშორისო სამართლის ფაკულტეტი სტუდენტებთან), ახმეტაში (სოფ: მატანის N1 და N2 საჯარო სკოლის მოსწავლეებთან), ბაკურიანის და წაღვერის საჯარო სკოლის მოსწავლეებთან, დუშეთში (ბაზალეთისა და საშაბეროს საჯარო სკოლების მოსწავლეებთან), კასპში (ხაზისპირა სოფელ ქვემო ჭალის ადგილობრივ მაცხოვრებლებთან, სოფელი ატოცში (საჯარო სკოლის მოსწავლეებთან, მხარდამჭერი შერიგებისა და სამოქალაქო თანასწორობის საკითხებში საქართველოს სახელმწიფო მინისტრის აპარატი), ბათუმში (შ.რუსთაველის სახელობის სახელმწიფო უნივერსიტეტის და ბათუმის სახელმწიფო საზღვაო აკადემიის სტუდენტებთან), თბილისში (გრიგოლ რობაქიძის სახელობის უნივერსიტეტის სტუდენტებთან), გორში (გამყოფი ხაზისპირა სოფელ კოშკაში (მერეთის თემი) ადგილობრივ მოსახლეობასთან, მხარდამჭერი შერიგებისა და სამოქალაქო თანასწორობის საკითხებში საქართველოს სახელმწიფო მინისტრის აპარატი),  თბილისში (ივ. ჯავახიშვილის სახ. თბილისის სახელმწიფო უნივერსიტეტის იურიდიული ფაკულტეტის საერთაშორისო სამართლის სამაგისტრო პროგრამის მე-2 კურსის სტუდენტებთან), 

გენდერული ძალადობის წინააღმდეგ 16-დღიანი (25 ნოემბერი - 10 დეკემბერი) კამპანიის ფარგლებში ოზურგეთში, ბათუმში, მარნეულში, გორში, ქუთაისში, ჩოხატაურში, სიღნაღსა და ლანჩუთში ჩატარდა საინფორმაციო შეხვედრები სახელმწიფო ზრუნვის სააგენტოს სერვისებისა და სექსუალური შევიწროების საკითხებზე. შეხვედრები გაიმართა ადგილობრივი მუნიციპალიტეტების, სამართალდამცავი უწყებების, სამედიცინო დაწესებულებების, არასამთავრობო ორგანიზაციების, საგანამანათლებლო დაწესებულებებისა და მედიის წარმომადგენლებთან, ასევე სტუდენტებთან. 

30 წამიანი საინფორმაციო ვიდეო-რგოლი გადიოდა (ივნისში): შემდეგ ტელე და რადიო არხებზე: ტელეკომპანია „რიონი“; რადიო „რიონი“; ტელეკომპანია „გურჯაანი“; ტელეკომპანია ბათუმი“; ტელეკომპანია „ოდიში“; ტელეკომპანია „ტოკ. ტვ“ ტელეკომპანია „დია“. საინფორმაციო რეკლამა ნოემბრის თვეში ასევე გადიოდა შემდეგ არხებზე: „იმედი“, „რუსთავი 2“, საზოგადოებრივი მაუწყებელი (ტელევიზიასა და რადიოში).

მომზადების ტრენინგები ქალთა მიმართ ძალადობის შესახებ სპეციალისტებისთვის (კითხვარიდან: ნაწ. III, კითხვა C) 
ქუთაისის ძალადობის მსხვერპლთა მომსახურების დაწესებულების (თავშესაფარი და კრიზისული ცენტრი) იურისტმა გაიარა შემდეგი ტრენინგები:

 

საქართველოს ადვოკატთა ასოციაცია - არასრულწლოვანთა მართლმსაჯულების სასწავლო კურსი-2019 წლის 28-29-30 ოქტომბერი -„არასრულწლოვანთა მართლმსაჯულების სპეციალიზირებული ადვოკატი.“ 

ამავე ცენტრის ფსიქოლოგმა მონაწილეობა მიიღო საქართველოს სხეულზე ორიენტირებული ფსიქოთერაპიის ასოციაცია “GAB” ის მიერ ორგანიზებულ სასწავლო კურსში ,,2018-2019 წწ-დიალექტიკური ქცევითი თერაპიის საფუძვლები (DBT)’’.

ამავე ცენტრის მედდამ გაიარა მომზადების კურსები: 

 სსიპ აკაკი წერეთლის სახელმწიფო უნივერსიტეტი „ენისა და მეტყველების თერაპია ბავშვებში“  -2019 წლის 16 ივლისი-15 სექტემბერი

2019 წლის 26 თებერვალი-3 მარტს  თავშესაფარსა და კრიზისულ ცენტრში დასაქმებულმა ფსიქოლოგებმა (სულ 4 ფსიქოლოგი) მონაწილეობა მიიღეს პოლონეთის სახელმწიფოს მხარდაჭერით, ოჯახში ძალადობის მსხვერპლთა სპეციალური მხარდაჭერის ცენტრის მიერ ჩატარებულ ტრენერთა ტრენინგში: ,,ოჯახში ძალადობის ჩამდენ იმ პირებთან მუშაობა, რომლებიც ვერ უმკლავდებიან აგრესიას და ვერ აკონროლებენ სიბრაზეს’’.  ტრენინგის შემდეგ, მონაწილეებზე გაიცა სერთიფიკატები და მიენიჭათ თერაპევტის წოდება.

ამავე წელს ოზურგეთის ძალადობის მსხვერპლთა მომსახურების კრიზისული ცენტრის ფსიქოლოგმა გაიარა სასწავლო კურსი და  მიენიჭა სერთიფიკატი ABA თერაპიაში, აღნიშნულ თერაპიას აქტიურად იყენებს ოჯახში ძალადობის მსხვერპლ ბავშვებთან მუშაობისას.

თბილისის ადამიანით ვაჭრობის  (ტრეფიკინგის) და ძალადობის მსხვერპლთა მომსახურების დაწესებულების  (თავშესაფარი) ფსიქოლოგმა გაიარა შემდეგი საგანმანათლებო/მოსამზადებელი ტრენინგები:

· გეშტალტთერაპიის საერთაშორისო  სასწავლო-სასერტიფიკაციო კურსი 2013-2020წ.წ. -თბილისის გეშტალტინსტიტუტი - რიგის გეშტალტინსტიტუტი.

· არტურ დომბროვსკი-გეშტალტთერაპიული მუშაობა ჯგუფთან 2019 წ.ივნისი;

· ჯეი ლევინი-ეგზისტენციალურ კრიზისთან მუშაობა გეშტალტთერაპიაში 2019 წ.ივლისი

· ბრიგიტა კალეჩკაიტე - სუპერვიზიული მუშაობა გეშტალტთერაპიაში 2019წ. სექტემბერი; დეკემბერი.

· პიტერ ლიბერმანი- EMDR-თერაპია 2019 წ.მაისი.

თბილისის ძალადობის მსხვერპლთა მომსახურების კრიზისული ცენტრის იურისტმა 2019 წელს ჩააბარა გამოცდა და აიღო ადვოკატის ლიცენზია არასრულწლოვანთა მართლმსაჯულების მიმართულებით.

2019 წელს ბათუმის ადამიანით ვაჭრობის (ტრეფიკინგის) მსხვერპლთა მომსახურების დაწესებულების (თავშესაფარი) იურისტმა ჩააბარა საქართველოს ადვოკატთა საკვალიფიკაციო გამოცდა საერთო სპეციალიზაციით. 

2019 წელს, ,,სოციალური მუშაობის შესახებ’’ საქართველოს კანონის მოთხოვნის შესაბამისად, სააგენტოს ოთხმა სოციალურმა მუშაკმა გაიარა სასერთიფიკაციო სავალდებულო კურსი და გახდნენ სერთიფიცირებული სოციალური მუშაკები.

ჩამოთვლილ სასწავლო კურსებსა და ტრენინგებზე მიღებულ გამოცდილებას სახელმწიფო ზრუნვის სააგენტოს თანამშრომლები აქტიურად იყენებენ პრაქტიკაში, ბენეფიციარებთან მუშაობისას.

გადამზადების ტრენინგები ქალთა მიმართ ძალადობის შესახებ სპეციალისტებისთვის (კითხვარიდან: ნაწ. III, კითხვა D)
2018 წელს სახელმწიფო ზრუნვის  სააგენტოს  თავშესაფრებისა და კრიზისული ცენტრების თანამშრომლებისათვის ჩატარდა შემდეგი ტრენინგები: 


01-04 მარტს, გაეროს ქალთა ორგანიზაციის პროექტის-,,გავერთიანდეთ ქალთა ძალადობის წინააღმდეგ“ ფარგლებში, ჩატარდა ტრენერთა ტრენინგი თემაზე: ,,კომუნიკაციისა და უკუკავშირის, ასევე ქოუჩინგის და მენტორინგის საბაზისო უნარების კურსი“  (მონაწილეთა რაოდენობა-10);

2-3 აპრილს, საინფორმაციო სამედიცინო ცენტრის ,,თანადგომა“ მიერ, რეპროდუქციული ჯანმრთელობის პროგრამის ფარგლებში, ჩატარდა ტრენინგი თემაზე: ,,ოჯახის დაგეგმვის, სქესობრივი გზით გადამდები დაავადებებისა და აივ ინფექციის საკითხები“(მონაწილეთა რაოდენობა-11);

11 აპრილს, სახელმწიფო ზრუნვის სააგენტოს იურისტის მიერ სტრუქტურული ერთეულის (გორის თავშესაფარი და კრიზისული ცენტრი) თანამშრომლებისათვის ჩატარდა ტრენინგი შიდა მარეგულირებელ აქტებთან დაკავშირებით (მონაწილეთა რაოდენობა- 5); 

8-12 ივნისს, ასოციაცია ,,მერკურის“ მიერ, პროექტის ,,ოჯახში ძალადობის პრევენციის სისტემის გაძლიერება და ძალადობის მსხვერპლთა დაცვა საქართველოში“ ფარგლებში (თანადაფინანსებული პოლონეთის თანამშრომლობის განვითარების პროგრამის ფარგლებში, პოლონეთის რესპუბლიკის საგარეო საქმეთა სამინისტრო) ჩატარდა ტრენინგი თემაზე: ,,ოჯახში ძალადობის მსხვერპლ ბავშვთა მხარდაჭერა და ოჯახში ძალადობის მსხვერპლთა დახმარების ჯგუფური ფორმები“ (ესწრებოდა სახელწმიფო ზრუნვის სააგენტოს 3 თანამშრომელი);

23 ივნისს, ა/ო ,,ქალთა ინიციატივების მხარდამჭერი ჯგუფი“ (WISG) მიერ სახელმწიფო ზრუნვის სააგენტოს სტრუქტურული ერთეულების თანამშრომლებისათვის ჩატარდა ტრენინგი, თემაზე: ,,ტრანსგენდერული იდენტობა და გენდერული დისფორია სექსოლოგიის პერსპექტივიდან“ (მონაწილეთა რაოდენობა-6);

27-29 ივნისს, ა/ო ,,საინფორმაციო-სამედიცინო ცენტრი ,,თანადგომის“ მიერ ჩატარდა ტრენინგი, თემაზე: ,,ოჯახის დაგეგმვის მეთოდები, სქესობრივი გზით გადამდები დაავადებებისა და აივ ინფექციის საკითხებზე საგანმანათლებლო მუშაობის უნარების შეძენა“ (მონაწილეთა რაოდენობა-12);

17-19 ივლისს, USAID ის მხარდაჭერით მიმდინარე პროექტის - ,,საქართველოში ოჯახში ძალადობის შემცირების“ ფარგლებში, სახელმწიფო ზრუნვის სააგენტოს სტრუქტურული ერთეულების თანამშრომლებისათვის ჩატარდა ტრენინგი, თემაზე: ,,სოციალური მუშაობის პასუხი გენდერის ნიშნით ძალადობაზე“ (მონაწილეთა რაოდენობა-6);

3-5 აგვისტოს,  USAID ის მხარდაჭერით მიმდინარე პროექტის - ,,საქართველოში ოჯახში ძალადობის შემცირების“ ფარგლებში სახელმწიფო ზრუნვის სააგენტოს ცენტრალური აპარატის თანამშრომლებისთვის ჩატარდა ტრენინგი: ,, სახელმწიფო ფონდის ინსტიტუციური შესაძლებლობების ზრდა’’ (მონაწილეთა რაოდენობა - 32) 

20-21 ოქტომბერს და 06-07 დეკემბერს, საქსტატის მიერ ჩატარდა ტრენინგი გენდერული სტატისტიკის მომხმარებლებისთვის. ესწრებოდნენ სახელმწიფო ზრუნვის სააგენტოს  თანამშრომლები. (მონაწილეთა რაოდენობა-3);

22-24 ოქტომბერს, ძალადობისგან დაცვის ეროვნული ქსელის და სტეფან ბატორის სახელმწიფო ზრუნვის სააგენტოს პროექტის ფარგლებში ჩატარდა ტრენინგი სოციალური მუშაკების, ფსიქოლოგების და ამ თემაზე მომუშავე სხვა სპეციალისტებისთვის ქიმიურ ნივთიერებებზე დამოკიდებული პირების სარეაბილიტაციო პროგრამის ,,ატლანტისი“ შესახებ(მონაწილეთა რაოდენობა-3);

2-3 ნოემბერს, საქართველოს საზოგადოებრივი ჯანდაცვის ფონდის მიერ ცხელი ხაზის ოპერატორებისთვის ,,ბავშვთა მიმართ ძალადობის საკითხებზე რეაგირება“ პროექტის ბავშვთა  რეფერირების პროცედურების იმპლემენტაციის ხელშეწყობა და ბავშვთა მიმარ ძალადობის ნეგატიური სოციალური ნორმების ცვლილებისკენ მიმართული საკომუნიკაციო კამპანია”ფარგლებში (მონაწილეთა რაოდენობა-4);

22-23 და 25-26 დეკემბერს, სახელმწიფო ზრუნვის სააგენტოს  პროექტის (UN WOMEN) ,,ოჯახში ძალადობისა და სექსუალური ძალადობის პრევენციის”ფარგლებში, შპს საქართველოს იურისტთა უმაღლესი სკოლის მიერ სახელმწიფო ზრუნვის სააგენტოს სტრუქტურული და ცენტრალური აპარატის თანამშრომლებისათვის ჩატარდა ტრენინგი სოგიე (ლგბტ) თემაზე (მონაწილეთა რაოდენობა-36).

2019  წელს ჩატარებული ტრენინგები: 

30 იანვარი-3 თებერვალი - ორგანიზაცია GASW ის მხარდაჭერით  სოციალური მუშაკებისთვის ჩატარდა ტრენინგი, რომელშიც მონაწილეობას იღებდა 10 სოციალური მუშაკი.

17 თებერვალი, „ძალადობის მსხვერპლთა თავშესაფრებსა და კრიზისულ ცენტრებში სოციალური მუშაობის კომპონენტის გაძლიერება“. სახელმწიფო ზრუნვის სააგენტოს  მულტიდისციპლინური ჯგუფებისთვის. (მონაწილეთა რაოდენობა - 27).
19 თებერვალი - „ძალადობის მსხვერპლთა თავშესაფრებსა და კრიზისულ ცენტრებში სოციალური მუშაობის კომპონენტის გაძლიერება“. სახელმწიფო ზრუნვის სააგენტოს  მონიტორინგის ჯგუფისთვის (მონაწილეთა რაოდენობა 9). 

11-15 თებერვალი - „ძალადობის მსხვერპლთა თავშესაფრებსა და კრიზისულ ცენტრებში სოციალური მუშაობის კომპონენტის გაძლიერება“. (მონაწილეთა რაოდენობა - 11). 

16 - 17 თებერვალი , „ძალადობის მსხვერპლთა თავშესაფრებსა და კრიზისულ ცენტრებში სოციალური მუშაობის კომპონენტის გაძლიერება“. სახელმწიფო ზრუნვის სააგენტოს  მულტიდისციპლინური ჯგუფებისთვის. (მონაწილეთა რაოდენობა - 27). 

19 თებერვლი - „ძალადობის მსხვერპლთა თავშესაფრებსა და კრიზისულ ცენტრებში სოციალური მუშაობის კომპონენტის გაძლიერება“. სახელმწიფო ზრუნვის სააგენტოს  მონიტორინგის ჯგუფისთვის (მონაწილეთა რაოდენობა 9).

20 მარტი, "სახელმწიფო სერვისები გენდერული თანასწორობის პოლიტიკის განხორციელებისთვის", ორგანიზატორი დემოკრატიული ჩართულობის ცენტრი. (მონაწილეთა რაოდენობა -2). 

12-13 ოქტომბერი, გაეროს ქალთა ორგანიზაციის (UN WOMEN) მიერ ორგანიზებული ტრენინგი “მხარდაჭერის სერვისის მაძიებლის იდენტიფიცირების, რისკებისა და საჭიროებების შეფასების ინსტრუმენტზე”. (მონაწილეთა რაოდენობა - 27).

3,4 და 5 სექტემბერს აჭარისა და გურიის, 6, 7 და 8 სექტემბერს სამეგრელოს, ხოლო დეკემბრის თვეში შიდა ქართლის რეგიონისათვის ჩატარდა სამუშაო შეხვედრა. რომლის მიზანი იყო ადგილობრივ დონეზე, საჭიროებებზე მორგებული სერვისების შემუშავებასა და დანერგვაზე მსჯელობა, კანონთა კონფლიქტში მყოფი და დანაშაულის ჩადენის რისკის ქვეშ მყოფი მოზარდებისთვის. ასევე, არსებულ მუნიციპალურ სერვისებზე ხელმისაწვდომობის გაზრდა.
 სხვა ზომები, რომლებიც ქალთა მიმართ ძალადობის პრევენციის მიზნით განხორციელდა ან იგეგმება (კითხვარიდან: ნაწ. IV, კითხვა J)
გაეროს მოსახლეობის ფონდის (UNFPA) მხარდაჭერით სახელმწიფო ზრუნვის სააგენტოს მიერ, ქალთა მიმართ ძალადობაზე/ოჯახში ძალადობაზე ჯანდაცვის სისტემის რეაგირების გასაუმჯობესებლად, 2016 წლიდან 2019 წლის დეკემბრის ჩათვლით ხორციელდებოდა პროგრამა - „ჯანდაცვის რეაგირება (პასუხი) ოჯახში ძალადობაზე/გენდერულ ძალადობაზე“ (Healthcare Response to DV/GBV). აღნიშნული პროექტის ფარგლებში, სახელმწიფო ზრუნვის სააგენტომ საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროსთან აქტიური თანამშრომლობით, შეიმუშავა ქალთა მიმართ ფიზიკური, ფსიქოლოგიური და სექსუალური ძალადობის გამოვლენის, მკურნალობის პრინციპებისა და რეფერალის საკითხებზე სახელმძღვანელო მითითებები (ჯანდაცვის მომსახურების გაწევის დარგთაშორისი რეაგირების სტანდარტული ოპერაციული პროცედურები), რაც დაეხმარება ჯანდაცვის პირველი და მეორე რგოლის მუშაკებს გამოავლინონ და შესაბამისი დახმარება გაუწიონ ძალადობის მსხვერპლ ქალებს.  ოჯახში ძალადობისა და სექსუალური ძალადობის ფაქტების აღრიცხვიანობის, გამოვლენის, შეფასებისა და შესაბამისი რეფერალის განსახორციელებლად  შემუშავდა და მინისტრის შესაბამისი ბრძანებებით 2018 წლის იანვარში დამტკიცდა სამედიცინო დოკუმენტირების ჩანართი ფორმები სტაციონარულ (ბრძანება 108/ნ
 ბ) და ამბულატორიულ (ბრძანება 41/ნ
) ბარათებში, რომელთა პილოტირება შემდგომი დანერგვის მიზნით მიმდინარეობდა 2018 წლის სექტემბრიდან 2019 წლის ბოლომდე.

პროექტის ფარგლებში შემუშავდა „ქალის მიმართ ფიზიკური, ფსიქოლოგიური და სექსუალური ძალადობის გამოვლენის, მკურნალობის პრინციპებისა და რეფერალის საკითხებზე“ სატრენინგო მოდული. აღნიშნული მოდულის შესაბამისად 2016 წლიდან 2018 წლის ჩათვლით  300-ზე მეტი ექიმი გადამზადდა.
	ნაწილი IV: დაცვა და მხარდაჭერა



ინფორმაცია იმ ქმედებების შესახებ, რომელიც განხორციელდა იმის უზრუნველსაყოფად, რომ კონვენციის მოქმედების სფეროში შემავალი ძალადობის ნებისმიერი ფორმის მსხვერპლი ქალები იღებენ ინფორმაციას მათთვის ხელმისაწვდომი მხარდაჭერის სამსახურებისა და სამართლებრივი ღონისძიებების შესახებ, მე-19 მუხლის მოთხოვნის შესაბამისად. ეს ინფორმაცია უნდა იყოს ადექვატური, დროული და მათთვის გასაგებ ენაზე წარმოდგენილი (კითხვარიდან: ნაწ. IV, კითხვა A)
სახელმწიფო ზრუნვის სააგენტო  საზოგადოების ინფორმირებას ძალადობის მსხვერპლთა  სახელმწიფო მომსახურებების შესახებ უზრუნველყოფს  სხვადასხვა გზით. საინფორმაციო ბროშურები იბეჭდება ქართულ, რუსულ, სომხურ, აზერბაიჯანულ ენებზე. აღნიშნული ბროშურები ვრცელდება სხვადასხვა სამიზნე ჯგუფებში: ეთნიკურ უმცირესობებში, გამყოფი ხაზის  სიახლოვეს მცხოვრებ მოსახლოებაში, უმაღლესი სასწავლებლის სტუდენტებსა და სკოლის მოსწავლეებში, სახელწიფო ზრუნვის სააგენტოს მიერ წარმოებული კამპანიების ფარგლებში გამართული შეხვედრებზე და ა.შ. 

სახელმწიფო ზრუნვის სააგენტოს ძალადობის მსხვერპლთა საკონსულტაციო ცხელ ხაზზე (116 006) ოჯახში ძალადობის, ქალთა მიმართ და სექსუალური ძალადობის საკითხებზე კონსულტაციის მიღება ქართულ ენასთან ერთად შესაძლებელია ინგლისურ, რუსულ, აზერბაიჯანულ, თურქულ, სომხურ, არაბულ და სპარსულ ენებზე.

სახელმწიფო ზრუნვის სააგენტოს კრიზისულ ცენტრსა და თავშესაფარში მოთავსებულ  ძალადობის მსხვერპლს/დაზარალებულს (მასზე დამოკიდებულ პირ(ებ)თან ერთად) საჭიროების შემთხვევაში უზრუნველყოფს თარჯიმნის მომსახურებით.

ძალადობის საკითხებზე ნებისმიერ დაინტერესებულ პირს შეუძლია მიმართოს კრიზისულ ცენტრს და მიიღოს ინფორმაცია ქვეყანაში არსებული სამართლებრივი მექანიზმებისა და მსხვერპლის დაცვის ღონისძიებების შესახებ.
ზომები, რომელიც განხორციელდა იმის უზრუნველსაყოფად, რომ მხარდაჭერის ქვემოთ წარმოდგენილი საერთო სამსახურები (რომელზეც მიუთითებს მე-20 მუხლის პირველი პუნქტი) სისტემატურად ითვალისწინებს მსხვერპლ ქალთა მდგომარეობას, იყენებს ზომებსა და ინტერვენციებს მათი უსაფრთხოების უზრუნველსაყოფად და აღჭურვილია მათი სპეციფიური საჭიროებების დასაკმაყოფილებლად და მათი სპეციალიზირებულ სამსახურებში გადამისამართებისათვის.  (კითხვარიდან: ნაწ. IV, კითხვა B-1)  
a. ფინანსური მხარდაჭერის სამსახური; 

b. თავშესაფრის სამსახური; 

c. სამართლებრივი კონსულტაციის სამსახური; 

d. ფსიქოლოგიური მხარდაჭერის სამსახური; 

e. განათლებისა და პროფესიული მომზადების სამსახური; 

f. დასაქმების სამსახური, და

g. ნებისმიერი სხვა შესაბამისი სამსახური. 

გთხოვთ, წარმოადგინოთ ინფორმაცია იმ ზომების შესახებ, რომელიც მე-20 მუხლის მერე პუნქტთან დაკავშირებით განხორციელდა, იმისათვის, რომ მსხვერპლმა ქალებმა ისარგებლონ სამედიცინო და სოციალურ მომსახურებაზე წვდომით. გთხოვთ, ასევე წარმოადგინოთ ინფორმაცია იმ ოქმებისა და სახელმძღვანელო პრინციპების შესახებ, რომელიც განკუთვნილია მსხვერპლ ქალთა დამხმარე პერსონალისათვის და მსხვერპლ ქალთა დამატებით სათანადო სამსახურებში გადამისამართებისათვის. (კითხვარიდან: ნაწ. IV, კითხვა B-2)  
გაერთიანებული პასუხი:

2006 წლის საქართველოს კანონმა „ოჯახში ძალადობის აღმოფხვრის, ოჯახში ძალადობის მსხვერპლთა დაცვისა და დახმარების შესახებ“ გარდა ოჯახში ძალადობის გამოვლენის, აღმოფხვრისა და პრევენციის სამართლებრივი მექანიზმებისა, განსაზღვრა მსხვერპლთა დაცვის, დახმარებისა და რეაბილიტაციის საფუძვლები და უზრუნველყო უწყებათაშორისი კოორდინაცია ოჯახში ძალადობის მსხვერპლთა დაცვის მიზნით. კანონის შესაბამისად, საქართველოს შრომის, ჯანმრთელობისა და სოციალური დაცვის სამინისტროს დაევალა მსხვერპლთა ფსიქოლოგიურ-სოციალური რეაბილიტაციის, იურიდიული და სამედიცინო დახმარების მიზნით თავშესაფრების შექმნა 2008 წლისთვის. ოჯახში ძალადობის მსხვერპლთათვის ასეთი სახელმწიფო თავშესაფარი პირველად 2010 წელს გაიხსნა გაეროს ქალთა ორგანიზაციისა  და შვედეთის მთავრობის ტექნიკური და ფინანსური მხარდაჭერით. სახელმწიფო თავშესაფრები/კრიზისული ცენტრები ფუნქციონირებს სახელმწიფო ზრუნვის სააგენტოს საქმიანობის ფარგლებში. თავშესაფრებსა და კრიზისულ ცენტრებში დაცულია ბენეფიციართა უსაფრთხოება. ბენეფიციარის მომართვისას, წინასწარ შემუშავებული გაიდლაინების მიხედვით, პირველ ეტაპზე ხდება მასთან გასაუბრება და მიღებული ინფორმაციის შესაბამისად კონკრეტული შემთხვევის მართვის გეგმის შემუშავება. 

სახელმწიფო ზრუნვის სააგენტო უზრუნველყოფს ძალადობის მსხვერპლის/დაზარალებულის/სავარაუდო მსხვერპლს (მასზე დამოკიდებულ პირ(ებ)თან ერთად) შემდეგი მომსახურებებით:

· ფსიქოლოგიურ–სოციალური დახმარებით/რეაბილიტაციით;

· სამედიცინო მომსახურების ორგანიზებით/მიღებით;

· სამართლებრივი დახმარებით (მათ შორის, სასამართლო და სამართალდამცავ ორგანოებში წარმომადგენლობით)

· საჭიროების შემთხვევაში, თარჯიმნის მომსახურებით;

· ოჯახსა და საზოგადოებაში რეინტეგრაციის ხელშეწყობით ან/და სხვა სახის მომსახურებით;

· სადღეღამისო (24–საათიანი) საცხოვრისით  უზრუნველყოფა თავშესაფარში ან თბილისის კრიზისულ ცენტრში; 

· სადღეღამისო (24–საათიანი) საცხოვრისით უზრუნველყოფა გულისხმობს:

ა)  ნორმალური არსებობისათვის შესაფერისი, უსაფრთხო საცხოვრებელი ადგილით უზრუნველყოფას;

ბ) დღის განმავლობაში  ოთხჯერად კვებას. კვების ორგანიზებისთვის:

ბ.ა) ყოველდღიური მენიუ უნდა განთავსდეს თვალსაჩინო ადგილას ყოველ დილით;

ბ.ბ) საკვები უნდა მომზადდეს და საკვების მიღება უნდა მოხდეს  მხოლოდ სამზარეულოში/სასადილო ოთახში, ხოლო იმ შემთხვევაში, თუ ბენეფიციარს ჯანმრთელობის მდგომარეობის გამო არ შეუძლია სასადილოში საკვების მიღება, უფლება აქვს  საკვები მიიღოს  საცხოვრებელ ოთახში; 

ბ.გ)  ბენეფიციარს უფლება აქვს, საკუთარი სახსრებით თავად მოამზადოს საჭმელი. ბენეფიციარის მიერ საჭმლის მომზადების შემთხვევაში, აუცილებელია მის მიერვე იქნეს მოწესრიგებული (დასუფთავება-დალაგება) სამზარეულო საჭმლის მომზადების შემდეგ;

ბ.დ) ბენეფიციარმა წინასწარ უნდა გააფრთხილოს თავშესაფრის ადმინისტრაცია, თუ იმყოფება სპეციალურ დიეტაზე ან არის ალერგიული;

გ) ჰიგიენის დაცვას;

დ) საჭიროების შემთხვევაში, სეზონისა და ასაკის შესაბამისი ტანსაცმლით უზრუნველყოფას.

· ფსიქოლოგიურ–სოციალური რეაბილიტაცია/დახმარება მოიცავს:

ა) ფსიქოლოგიურ კონსულტაციას, დახმარებას  და/ან რეაბილიტაციას; 

ბ) კრიზისულ ინტერვენციას; 

გ) ემოციონალურ და ფსიქოლოგიურ მხარდაჭერას; 

დ) ფსიქოგანათლებას; 

ე) ბენეფიციართან ინდივიდუალური და ჯგუფური მუშაობა; 

ვ) ადამიანით ვაჭრობის (ტრეფიკინგის), ქალთა მიმართ ძალადობის, ოჯახში ძალადობის, სექსუალური ძალადობის, ბავშვთა მიმართ ძალადობის საკითხებში გათვითცნობიერებას; 

ზ) დახმარებას მომავლის პერსპექტივების განსაზღვრასა და საკუთარ ცხოვრებაზე კონტროლის აღდგენაში;

თ) სოციალური დახმარების სფეროში არსებული რესურსების შესახებ ინფორმაციის მოძიებასა და ამ ინფორმაციის ბენეფიციარისათვის მიწოდებას;

ი) განათლების მიღების შესაძლებლობების შესახებ ინფორმაციის მიწოდებას; 

კ) ბენეფიციარის საჭიროებიდან გამომდინარე, სხვადასხვა სამსახურებთან, სპეციალისტებთან დაკავშირებასა და მომსახურების კოორდინაციას, რეფერირებას; 

ლ) ადამიანით ვაჭრობის (ტრეფიკინგის), ქალთა მიმართ ძალადობის ან/და ოჯახში ძალადობის ან/და სექსუალური ხასიათის ძალადობის მსხვერპლის/დაზარალებულის და მასზე დამოკიდებული პირის მაიდენტიფიცირებელი დოკუმენტაციის მოწესრიგებისთვის/მიღებისთვის შესაბამისი ღონისძიებების უზრუნველყოფას;

მ)  ოჯახსა და საზოგადოებაში ინტეგრაციის ხელშეწყობას;

ნ) პროფესიულ გადამზადებასა და დასაქმებაში ხელშეწყობას;

ო) სხვა ღონისძიებას, რაც გამოვლინდება ბენეფიციარის ფსიქოლოგიურ–სოციალური რეაბილიტაციის/დახმარების საჭიროებიდან.

· სამედიცინო დახმარება მოიცავს:

ა) პირველადი და გადაუდებელი სამედიცინო მომსახურების ორგანიზებას/მიღებას;

ბ) საჭიროებიდან გამომდინარე, ამბულატორიული/სტაციონარული მომსახურების ორგანიზებას/მიღებას; 

გ) ბაზისური მედიკამენტებით უზრუნველყოფას;

დ) თავშესაფარში ყოფნის პერიოდში ექიმის მიერ დანიშნული მედიკამენტებით უზრუნველყოფას.

ე) სექსუალური ექსპლუატაციის (ტრეფიკინგის) და სექსუალური ხასიათის ძალადობის მსხვერპლთა სამედიცინო შემოწმებას სქსეობრივი გზით გადამდებ დაავადებებზე თავშესაფარში მიღებიდან 48 საათის განმავლობაში.

· სამართლებრივი დახმარება მოიცავს:

ა) სამართლებრივ კონსულტაციას; 

ბ) საჭიროების შემთხვევაში,  განცხადების/სარჩელის მომზადებას;

გ)  სასამართლო/სამართალდამცავ ორგანოებში  წარმომადგენლობას/ადვოკატირებას (ადამიანით ვაჭრობის (ტრეფიკინგის), ძალადობის მსხვერპლის სტატუსის დადგენის/გაგრძელების საკითხები, ადამიანით ვაჭრობის (ტრეფიკინგის), ძალადობის/დანაშაულის შედეგად მიყენებული ზიანის ანაზღაურება,  განქორწინება, ალიმენტი, საცხოვრისის განსაზღვრა (ბავშვზე), მამობის დადგენა, ქონებრივი და მემკვიდრეობითი საკითხები,  ადამიანის ვაჭრობასთან (ტრეფიკინგთან), ძალადობასთან/ დანაშაულთან დაკავშირებული სხვა საკითხები).

· თარჯიმნის მომსახურება გულისხმობს ბენეფიციარისთვის გასაგებ ენაზე ინფორმაციის მიწოდების, მათ  შორის – უფლებებისა და ვალდებულებების, თავშესაფრის შინაგანაწესის და სხვა საჭირო ინფორმაციის/დოკუმენტის გაცნობის მიზნით თარჯიმნის მომსახურებით უზრუნველყოფას.
f. დასაქმების სამსახური
შრომისა და დასაქმების სისტემის რეფორმის ფარგლებში 2015 წლიდან ხორციელდება ,,სამუშაოს მაძიებელთა პროფესიული მომზადება-გადამზადებისა და კვალიფიკაციის ამაღლებისა“ და  ,,დასაქმების ხელშეწყობის მომსახურებათა განვითარების“    სახემწიფო პროგრამები, რომელიც მტკიცდება საქართველოს მთავრობის დადგენილებით (2018-ის  და  2019 წლების სახელმწიფო პროგრამების ძირითადი  აქტივობები იდენტურია).
1. სამუშაოს მაძიებელთა პროფესიული მომზადება-გადამზადებისა და კვალიფიკაციის ამაღლების სახელმწიფო პროგრამა 
პროგრამის მიზანია შრომის ბაზრის მოთხოვნად პროფესიებში სამუშაოს მაძიებელთა პროფესიული მომზადება-გადამზადებით და/ან სამუშაო ადგილებზე შემდგომი სტაჟირებით, მათი კონკურენტუნარიანობის ამაღლება და ამ გზით სამუშაოს მაძიებელთა დასაქმების ხელშეწყობა.
პროგრამის სამიზნე ჯგუფს წარმოადგენენ  16 წლის ზემოთ შრომითი ქმედუნარიანობის მქონე საქართველოს მოქალაქეები (გარდა ზოგადსაგანმანათლებლო დაწესებულებაში საქართველოს კანონმდებლობით დადგენილი წესით ჩარიცხული მოსწავლეებისა) საქართველოში მუდმივი ბინადრობის მქონე მოქალაქეობის არმქონე პირები და ლტოლვილის ან ჰუმანიტარული სტატუსის მქონე პირები, რომლებიც რეგისტრირებულნი არიან სამუშაოს მაძიებლებად სააგენტოს მიერ ადმინისტრირებად შრომის ბაზრის მართვის საინფორმაციო სისტემა - www.worknet.gov.ge –ზე და თანახმა არიან გაიარონ  მოკლევადიანი პროფესიული მომზადება-გადამზადების პროგრამა ან/და სტაჟირება.


პროგრამით სარგებლობის უპირატესი უფლება ენიჭებათ სხვადასხვა მოწყვლად ჯგუფებს, მათ შორის 2018 წლიდან  ოჯახში ძალადობის და ტრეფიკინგის მსხვერპლ პირებს.

პროგრამა შედგემა 2 კომპონენტისგან: მომზადება-გადამზადება (2017 წლიდან მომზადება გადამზადების კომპონენტი ხორციელდება ორ ეტაპად) და პროფესიული მომზადება-გადამზადება  შრომის ბაზარზე მოთხოვნად პროფესიებში (პროგრამის ხანგძლივონა 2 დან 4 თვემდე),  რომელიც ფინანსდება ვაუჩერით და მაქსიმალური  ღირებულება განისაზღვრება 1000 ლარით.


1. კვალიფიკაციის ამაღლება - სტაჟირება - დამსაქმებლების მიერ წარმოდგენილ ვაკანტურ ან/და პერსპექტიულ სამუშაო ადგილზე/ადგილებზე პრაქტიკული უნარ-ჩვევების განვითარება/სწავლება შემდგომი დასაქმების მიზნით. 
სტაჟირების შემთხვევაში, სტაჟირებაზე გაგზავნილი მოსარგებლეებისათვის გაიცემა სახელმწიფო სტიპენდია (გაცემული სპეციალური ფორმა საგზური), სახელმწიფო სტიპენდიის ოდენობა განისაზღვრება თვეში  200 ლარით ერთ მოსარგებლეზე. 

2. დასაქმების ხელშეწყობის მომსახურებათა განვითარების  პროგრამა  (2019 წ. პროგრამა იხ. დანართი 5)
პროგრამის მიზანი -  ქვეყანაში შრომის ბაზრის აქტიური პოლიტიკისა და დასაქმების ხელშეწყობის მომსახურებათა განვითარება/განხორციელება.

პროგრამით გათვალისწინებული ძირითადი აქტივობებია: 
· შრომის ბაზრის მართვის საინფორმაციო სისტემის (www.worknet.gov.ge) განვითარება, რომლის მიზანია სამუშაოს მაძიებელთა, დამსაქმებელთა, ვაკანსიების აღრიცხვისა და მონაცემთა ბაზების განვითარება, შრომის ბაზრის სუბიექტების უზრუნველყოფა მათი საქმიანობის მხარდამჭერი სისტემით. სტატისტიკური ინფორმაციის  ანგარიშის მექანიზმის დახვეწა–განვითარება.

· შრომის ბაზარზე ინდივიდუალური და ჯგუფური კონსულტირებების გაწევა მუნიციპალურ დონეზე, რომლის მიზანია შრომის ბაზრის მართვის საინფორმაციო სისტემაში (www.worknet.gov.ge) რეგისტრირებული სამუშაოს მაძიებლებისთვის შრომის ბაზარზე ქცევის წესების გაცნობა, მათი კონკურენტუნარიანობის ამაღლების ხელშეწყობა; 

· საშუამავლო მომსახურების მიწოდება–განვითარება, რომლის მიზანია თავისუფალი  სამუშაო ადგილების მოძიებისა და  სამუშაოს მაძიებლების დასაქმების მიზნით, დამსაქმებელსა და სამუშაოს მაძიებელს შორის ოპერატიული და  ეფექტიანი  დაკავშირება და/ან ასეთი  დაკავშირების  ხელშეწყობა;
· პროფესიული კონსულტაციისა (პროფკონსულტაცია) და კარიერის დაგეგმვის მომსახურებების მიწოდება მუნიციპალურ დონეზე,  რომლის მიზანია პროფკონსულტაციისა და კარიერის დაგეგმვის მომსახურების განვითარება  ქვეყნის მასშტაბით სოციალური მომსახურების სამხარეო ცენტრებში.

· მოწყვლადი, დაბალკონკურენტუნარიანი ჯგუფების დასაქმების ხელშემწყობი მექანიზმების შემუშავება და დანერგვა ( შრომის ანაზღაურების სუბსიდირების გზით), რომლის მიზანია მოწყვლადი, დაბალკონკურენტუნარიანი პირების დასაქმების  ხელშეწყობის  სერვისების  დანერგვა.

ა) მხარდაჭერითი დასაქმების აქტივობა  - მხარდაჭერითი დასაქმების კონსულტანტი (ქოუჩი)–  არის პირი, რომელიც არის  შუალედური  რგოლი და  ახორციელებს ერთის  მხრივ სამუშაოს  მაძიებელ შშმ და სსსმ პირთა დასაქმების ხელშეწყობის მიზნით საშუამავლო მომსახურების  გაწევას  ანაზღაურებადი სამუშაოს მოძიებისა და მისი შენარჩუნების მიზნით, მეორეს მხრივ პოტენციური  დამსაქმებლებისათვის აღნიშნული  სამუშაოს  მაძიებლების  შესახებ ინფორმაციის მიწოდებას მათი ცოდნის, უნარებისა და ინტერესების  შესაბამისად;

ბ)შრომის ანაზღაურების სუბსიდირება - სამუშაოს  მაძიებელი ახალგაზრდების, შშმ და სსსმ პირთა დასაქმების ხელშეწყობის მიზნით, დამსაქმებლებთან შეთანხმების მიღწევის გზით,  ახალ ან არსებულ, თავისუფალ სამუშაო ადგილებზე დასაქმებულ ბენეფიციართა შრომის ანაზღაურების სუბსიდირება;

· დასაქმების ფორუმების მოწყობა, რომლის მიზიანია დამსაქმებლებს, პროფესიული განათლების პროვაიდერებსა და სამუშაოს მაძიებლებს შორის უშუალო კონტაქტის დამყარება. 

სახელმწიფო პროგრამების განმახორციელებელია სსიპ - სოციალური მომსახურების სააგენტოს დასაქმების პროგრამების დეპარტამენტი. დეპარტამენტი თანამშრომლობს, როგორც სხვადასხვა უწყებებთან ასევე,  “ადამიანით ვაჭრობის (ტრეფიკინგის) მსხვერპლთა, დაზარალებულთა დაცვისა და დახმარების სახელმწიფო ფონდთან“. შესაბამისად, დასაქმების პროგრამების დეპარტამენტი აღნიშნული მიზნის მისაღწევად და მოწყვლადი ჯგუფებისთვის, სახელმწიფო მომსახურების მიწოდების პროცესის გასამარტივებლად ფონდს აწვდის წერილობით ინფორმაციას  პროგრამის დაწყების შესახებ.


აღნიშნული ურთიერთობის შედეგად, 2018 წელს ფონდმა დეპარტამენტს გადმოუგზავნა პროგრამაში მონაწილეობის მსურველი ბენეფიციარების მონაცემები (სულ 6 ბენეფიციარი). შედეგად სისტემაში დარეგისტრირდა 4 ბენეფიციარი. მათ გაეწიათ ინდივიდუალური კონსულტირება, 1 მათგანს გაეწია საშუამავლო მომსახურება, ხოლო  3 მათგანი ჩაერთო მომზადება–გადამზადების პროგრამაში. აღნიშნულ ბენეფიციარებს  პერიოდულად მიეწოდებათ სმს შეტყობინებები დასაქმების ხელშემწყობი აქტივობების შესახებ, რომლებიც სურვილის შემთხვევაში ჩაერთვებიან შეთავაზებლ აქტივობებში


2019 წელს ფონდმა დეპარტამენტს გადმოუგზავნა პროგრამაში მონაწილეობის მსურველი ბენეფიციარების მონაცემები (სულ 24 ბენეფიციარი). შედეგად, სისტემაში დარეგისტრირდა 3 მათგანი. მათ გაეწიათ ინდივიდუალური კონსულტირება, 1 მათგანს გაეწია საშუამავლო მომსახურება. აღნიშნულ ბენეფიციარებს  პერიოდულად მიეწოდებათ სმს შეტყობინებები დასაქმების ხელშემწყობი აქტივობების შესახებ, რომლებიც სურვილის შემთხვევაში ჩაერთვებიან შეთავაზებლ აქტივობებში

ყოველწლიურად ძალადობის მსხვერპლი რამდენი ქალი იღებს დახმარებას ჯანმრთელობისა და სოციალური სამსახურებისგან?  (კითხვარიდან: ნაწ. IV, კითხვა B-3)  
სახელმწიფო ზრუნვის სააგენტოს თავშესაფრებისა და კრიზისული ცენტრის ბენეფიციარები სარგებლობენ საყოველთაო ჯანდაცვის პროგრამით და საჭიროების შემთხვევაში, სახელმწიფო ზრუნვის სააგენტოს უზრუნველყოფს, რომ ბენეფიციარებმა ისარგებლონ უფასო სამედიცინო მომსახურებით. 
ზომები, რომელიც განხორციელდა 22-ე,  23-ე და 25-ე მუხლებთან დაკავშირებით, ქალთა მხარდაჭერის სპეციალიზირებული სამსახურების უზრუნველყოფის ან შექმნის მიზნით, ძალადობის მსხვერპლი ყველა ქალისთვის და მათი შვილებისთვის. 
მომსახურების თითეულ კატეგორიასთან დაკავშირებით (ქალთა თავშესაფარი, გაუპატიურების ან სექსუალური ძალადობის მსხვერპლთა დახმარების ცენტრები, ქალთა საკონსულტაციო ცენტრები, ა.შ.), მონაცემები, რომელიც ჩაშლილია ინდივიდუალური თავშესაფრის/კრიზისის ცენტრის/საკონსულაციო ცენტრის/სხვა სამსახურის მიხედვით, შემდეგ საკითხებზე: (კითხვარიდან: ნაწ. IV, კითხვა D)
1. თავშესაფრების/ცენტრების რაოდენობა და გეოგრაფიული განწილება (მიუთითეთ, თუ რამდენი ქალის მიღების შესაძლებლობა აქვს ქალთა თავშესაფრებს); 

2. თითეულ სამსახურში არსებული თანამშრომლების რაოდენობა, რომლებიც ანაზღაურებას იღებენ; 

3. მათი ხელმისაწვდომობა (მაგ: დღეში 24 საათი, კვირაში 7 დღე ან სხვა); 

4. ქალთა სპეციალიზირებული სამსახურების განსაზღვრის კრიტერიუმები, ინტერვენციის სტანდარტები, ოქმები და ნებისმიერი სახელმძღვანელო პრინციპები, რომელიც გამოიყენება ქალთა მიმართ ძალადობის გენდერული გაგების უზრუნველსაყოფად და ყურადღებას ამახვილებს მსხვერპლთა უსაფრთხოებაზე; 

5. მსხვერპლთა რომელი ჯგუფებისათვის არის ეს სამსახურების ხელმისაწვდომი (მაგ. მხოლოდ ქალებისთვის, ბავშვებისთვის, მიგრანტი ქალებისთვის, შშმ ქალებისთვის და სხვა); 

6. ყოველწლიურად რამდენი ადამიანი მიმართავს სამსახურებს დახმარებისთვის. გთხოვთ, წარმოადგინოთ კონკრეტული ინფორმაცია იმის შესახებ, თუ წელიწადში რამდენმა ქალმა ითხოვა ქალთა თავშესაფარში განთავსება და რამდენი განთავსდა თავის შვილებთან ერთად. 

7. დაფინანსება (წყაროები, დაფინანსების პერიოდები, სამართლებრივი საფუძველი); 

8. ვინ მართავს ამ სამსახურებს (მაგ., ქალთა არა-სამთავრობო ორგანიაცია, სხვა არა-სამთავრობო ორგანიზაცია, რელიგიაზე დაფუძნებული ორგანიზაცია, ადგილობრივი მთავრობა); 

9. უფასოა თუ არა მათი მომსახურება ყველა ქალისათვის (ე.ი. მიუხედავად მათი შემოსავლისა); 

10. კოორდინაცია სპეციალიზირებული მხარდაჭერის სამსახურებსა და ზოგადი მხარდაჭერის სამსახურებს შორის. 

გაერთიანებული პასუხი: 

სახელმწიფო ზრუნვის  სააგენტოს საქმიანობის ფარგლებში ფუნქციონირებს 5 თავშესაფარი და 5 კრიზისული ცენტრი ქვეყნის მასშტაბით. ესენია:

· თბილისის ადამიანით ვაჭრობის (ტრეფიკინგის) და ძალადობის მსხვერპლთა მომსახურების დაწესებულება (თავშესაფარი), გაიხსნა 2010 წელს;
· ბათუმის ადამიანით ვაჭრობის (ტრეფიკინგის) მსხვერპლთა მომსახურების დაწესებულება (თავშესაფარი)  (საჭიროების შემთხვევაში, მომსახურებას უწევს ასევე ქალთა მიმართ ძალადობის ან/და ოჯახში ძალადობის მსხვერპლებს/დაზარალებულებს და მათზე დამოკიდებულ პირებსაც), გაიხსნა 2006 წელს;
· გორის ძალადობის მსხვერპლთა მომსახურების დაწესებულება (თავშესაფარი  (გაიხსნა 2010 წელს), ;
· ქუთაისის ძალადობის მსხვერპლთა მომსახურების დაწესებულება (თავშესაფარი)  (გაიხსნა 2014 წელს), ;
· სიღნაღის ძალადობის მსხვერპლთა დაწესებულება (თავშესაფარი), გაიხსნა 2016 წელს;
· თბილისის ძალადობის მსხვერპლთა მომსახურების კრიზისული ცენტრი,  გაიხსნა 2016 წლის სექტემბერში;
· ქუთაისის  ძალადობის მსხვერპლთა მომსახურების კრიზისული ცენტრი  (გაიხსნა 2017 წელს);
· გორის ძალადობის მსხვერპლთა მომსახურების კრიზისული ცენტრი (გაიხსნა 2018 წლის იანვარში);
· ოზურგეთის ძალადობის მსხვერპლთა მომსახურების კრიზისული ცენტრი, გაიხსნა 2018 წლის დეკემბერში;
· მარნეულის  ძალადობის მსხვერპლთა მომსახურების კრიზისული ცენტრი, გაიხსნა 2019 წლის თებერვალში.
თავშესაფრებს შეუძლია ერთდროულად მიიღოს 85 ბენეფიციარი, ვინაიდან კრიზისული ცენტრი წარმოადგენს დღის  მომსახურების ცენტრს, ბენეფიციართა მაქსიმუალური ოდენობა განსაზღვრული არ არის, გარდა თბილისის ძალადობის მსხვერპლთა მომსახურების კრიზისულ ცენტრსა, რომელიც არის ორ-კომპონენტიანი, კერძოდ: დღის მომსახურება და სადღეღამისო, 24-საათიანი,  საცხოვრისი (13-ადგილიანი).  

სახელმწიფო ზრუნვის სააგენტოს 5  თავშესაფარში ერთად მუშაობს სულ 45 სპეციალისტი, უფროსების ჩათვლით.

5-ვე თავშესაფარში დასაქმებულია 5 ძიძა (თითოეულ თავშესაფარში თითო). თავშესაფრების ყველა სპეციალისტი (5 ფსიქოლოგი, 5 სოციალური მუშკი, 5 იურისტი და 20 მედდა) მუშაობს ბავშვებთან, ბავშვების  საჭიროებების და თავშესაფრების სპეციალისტების პროფესიული მიმართულებების მიხედვით.  ყველა თავშესაფარშია დასაქმებული ფსიქოლოგი, სოციალური მუშკი, იურისტი და მედდა. თავშესაფარს მართავს უფროსი. სულ  5-ვე თავშესაფარში - დასაქმებულია 45 სპეციალისტი, უფროსების ჩათვლით (ტექნიკური პერსონალის: ბუღალტერი, დარაჯი, დამლაგებელი, მძღოლის გარდა) . 

თავშესაფრებსა და კრიზისულ ცენტრებში სოციალური მუშაობის და ფსიქოლოგიური დახმარება/რეაბილიტაციის კომპონენტების გასაძლიერებლად 2017-2018 წლებში შეიქმნა სოციალური მუშაობის და ფსიქოლოგიური რეაბილიტაციის სახელმძღვანელოები და ინსტრუმენტები, გადაიხედა და დაიხვეწა თავშესაფრების ბენეფიციართა შეფასების ფორმები, შემთხვევის მართვის გეგმები და მოხდა თავშესაფრის პერსონალის გადამზადება მათი პრაქტიკაში გამოყენების კუთხით. 2018 წელს, ზემოაღნიშნული ფსიქოლოგიური რეაბილიტაციის და სოციალური მუშაობის სახელმძღვანელოებში მოხდა ბავშვებთან და შეზღუდული შესაძლებლობის მქონე პირებთან მუშობის სპეციფიკური საკითხების ინტეგრირება. სახელმწიფო ზრუნვის სააგენტოს ინიციატივით, საქართველოს სოციალურ მუშაკთა ასოციაციის მიერ ჩატარდა რამდენიმე ეტაპისგან შემდგარი სასწავლო კურსი,   სააგენსოციალური მუშაკების უნარ–ჩვევების გასაძლიერებლად
შშმ  მსხვერპლთან/დაზარალებულთან, ფსიქიკური  პრობლემების მქონე ბენეფიციარებთან და სექსუალური ძალადობის მსხვერპლ მოზარდებთან სამუშაოდ.

ხუთ  კრიზისულ ცენტრში დასაქმებულია ჯამში 25 სპეციალისტი, უფროსების ჩათვლით (ტექნიკური პერსონალის: ბუღალტერი, დამლაგებელი, მძღოლის გარდა). კერძოდ:1 ძიძა, 5 ფსიქოლოგი, 5 სოციალური მუშაკი, 5 იურისტი და 4 მედდა (თბილისის კრიზისულ ცენტრშია მხოლოდ 4 მედდა). კრიზისულ ცენტრს  მართავს უფროსი.

თავშესაფარში მედდის მომსახურება ხელმისაწვდომია კვირაში 7 დღე, 24 საათის განმავლობაში. ფსიქოლოგი, სოციალური მუშაკი და იურისტის სამუშაო საათები განისაზღვრება კვირაში 5 დღით (შაბათ-კვირა დასვენება) 9 საათიდან 18 საათამდე.

თბილისის კრიზისულ ცენტრში მედდა და დარაჯი ხელმისაწვდომია კვირაში 7 დღე, 24 საათის განმავლობაში. ფსიქოლოგი, სოციალური მუშაკი და იურისტის სამუშაო საათები განისაზღვრება კვირაში 5 დღით (შაბათ-კვირა დასვენება) 9 საათიდან 18 საათამდე.

სახელმწიფო ზრუნვის სააგენტოს ფარგლებში ფუნქციონირებს თავშესაფრები და კრიზისული ცენტრები, რომელთა ფუნქციას წარმოადგენს ქალთა მიმართ ძალადობის ან/და ოჯახში ძალადობის, სექსუალური ხასიათის ძალადობის მსხვერპლთა, დაზარალებულთა, მათზე დამოკიდებულ პირთა (მსხვერპლის/დაზარალებულის 18 წლამდე ასაკის შვილი, ასევე პირი, რომლის კანონიერი წარმომადგენელიც არის მსხვერპლი/დაზარალებული) დაცვა, დახმარება და რეაბილიტაცია. თითოეული ბენეფიციარის შემთხვევაში დაწესებულება (თავშესაფარი/კრიზისული ცენტრი) შეიმუშავებს შემთხვევის მართვის გეგმას, სადაც ხორციელდება ბენეფიციარის საჭიროებების (მათ შორის უსაფრთხოების საკითხები)  განსაზღვრა და შესაბამისი ღონისძიებების გატარება. 

სახელმწიფო ზრუნვის სააგენტო სკრინინგის ეტაპზე, აფასებს საფრთხეს და მისი რეალურობის შემთხვევაში ქალთა მიმართ ძალადობის ან/და ოჯახში ძალადობის მსხვერპლებს, დაზარალებულებს და სავარაუდო მსხვერპლებს უზრუნველყოფს დროებითი სადღეღამისო საცხოვრისით თავშესაფარში (მსხვერპლს/დაზარალებულს და მასზე დამოკიდებულ პირ(ებ)ს  ან დროებითი სადღეღამისო საცხოვრისით კრიზისულ ცენტრში (სავარაუდო მსხვერპლს და მასზე დამოკიდებულ პირ(ებ)ს) 

ძალადობის სავარაუდო მსხვერპლს დაუყოვნებლივ ეცნობება საქართველოს კანონმდებლობით გათვალისწინებული სამართლებრივი დაცვის ღონისძიენების შესახებ და ბენეფიციარის მხრიდან მათი გამოყენების მოთხოვნის შემთხვევაში, სახელმწიფო ზრუნვის

 სააგენტოს იურისტი უზრუნველყოფს მის წარმოდგენას სახელმწიფო ორგანოებსა და სასამართლოში.

სახელმწიფო ზრუნვის სააგენტოს ხუთივე თავშესაფარი მხარდაჭერის მომსახურებებით უზრუნველყოფს ქალთა მიმართ ძალადობის ან/და ოჯახში ძალადობის მსხვერპლს/დაზარალებულს ან/და სექსუალური ხასიათის ძალადობის მსხვერპლს/დაზარალებულს და მათზე დამოკიდებულ პირებს განურჩევლად   რასისა, კანის ფერისა, ენისა, სქესისა, ასაკისა, მოქალაქეობისა, წარმოშობისა, დაბადების ადგილისა, საცხოვრებელი ადგილისა, ქონებრივი ან წოდებრივი მდგომარეობისა, რელიგიისა ან რწმენისა, ეროვნული, ეთნიკური ან სოციალური კუთვნილებისა, პროფესიისა, ოჯახური მდგომარეობისა, ჯანმრთელობის მდგომარეობისა, შეზღუდული შესაძლებლობისა, სექსუალური ორიენტაციისა, გენდერული იდენტობისა და გამოხატვის, პოლიტიკური ან სხვა შეხედულებისა ან სხვა ნიშნისა.

5 თავშესაფრიდან შშმ ქალებისთვის ხელმისაწვდომია 4.

თავშესაფრებით სარგებლობის სტატისტიკა:
2014 წელი – 114  ბენეფიციარი (მდედრ. – 48; მამრ. – 2; მსხვერპლზე/დაზარალებულზე დამოკიდ.პირი 64); 

2015 წელი – 188 ბენეფიციარი (მდედრ.– 68; მამრ. – 2; მსხვერპლზე/დაზარალებულზე დამოკიდ.პირი 118); 

2016 წელი – 260 ბენეფიციარი (მდედრ.–105;  მამრ. – 6; მსხვერპლზე/დაზარალებულზე დამოკიდ.პირი 149); 

2017 წელი – 307 ბენეფიციარი (მდედ.–131; მამრ. – 14; მსხვერპლზე/დაზარალებულზე დამოკიდ.პირი 162);

2018 წელი – 412 ბენეფიციარი (მდედ. – 179; მამრ. – 9; მსხვერპლზე/დაზარალებულზე დამოკიდ. პირი 224); 

2019 წელი - 411 ბენეფიციარი ( მდედრ. – 202; მამრ -12; მსხვერპლზე/დაზარალებულზე დამოკიდ.პირი 197).

კრიზისული ცენტრებით სარგებლობის სტატისტიკა:

2016 წელი –24 ბენეფიციარი 

სავარაუდო მსხვერპლი – 19 (მდედრ. –9; მამრ. –1); სავარაუდო მსხვერპლზე დამოკიდებული პირი – 9; მსხვერპლი/დაზარალებული – 5 (მდედრ.–4 მამრ.–1);

2017 წელი – 122 ბენეფიციარი 

სავარაუდო მსხვერპლი – 58 (მდედრ. – 32; მამრ.–3) სავარაუდო მსხვერპლზე დამოკიდებული პირები – 21; სავარაუდო მსხვერპლი  არასრუწლოვანი –2 (მდედრ. –1; მამრ.–1); მსხვერპლი/დაზარალებული – 64 (მდედ.–39; მამრ.–2), მსხვერპლზე/დაზარალებულზე დამოკიდებული პირი –18; მსხვერპლი/დაზარალებული არასრუწლოვანი –4 (მდედ.–1; მამრ.–3).

2018 წელი – 223 ბენეფიციარი

სავარაუდო მსხვერპლი/დაზარალებული – 64 (მდედ.–30; მამრ.–4) სავარაუდო მსხვერპლზე დამოკიდებული პირები –30; მსხვერპლი/დაზარალებული – 159 (მდედრ.–88; მამრ.–6) მსხვერპლზე/დაზარალებულზე დამოკიდებული პირი – 56; მსხვერპლი/დაზარალებული არასრუწლოვანი 9 (მდედრ.–6; მამრ.–3).

2019 წელი – 242 ბენეფიციარი

სავარაუდო მსხვერპლი/დაზარალებული - 26 (მდედრ. 23; მამრ. – 3) სავარაუდო მსხვერპლზე დამოკიდებული პირები – 10; მსხვერპლი/დაზარალებული – 118 (მდედრ. – 116; მამრ. -2) მსხვერპლზე/დაზარალებულზე დამოკიდებული პირი – 57; მსხვერპლი/დაზარალებული არასრუწლოვანი  31 (მდედრ.– 22 ; მამრ.– 9).

სახელმწიფო ზრუნვის სააგენტოს მმართველობაში შემავალ თავშესაფრების და კრიზისული ცენტრების დაფინანსების ძირითადი წყაროა სახელმწიფო ბიუჯეტი. სახელმწიფო ზრუნვის სააგენტოს აქვს, ასევე, საგრანტო დაფინანსებაც სხვადასხვა დონორი ორგანიზაციებისგან.

2017 წლის 30 მარტს სახელმწიფო ზრუნვის სააგენტოსა და გაეროს ქალთა ორგანიზაციას (UN-Women) შორის დადებულ იქნა №1329 საგრანტო ხელშეკრულება ,,გავერთიანდეთ ქალთა მიმართ ძალადობის წინააღმდეგ”  (Unite to Fight Violence against Women). პროექტის ხანგრძლივობა შეადგენდა 3 წელს და მის ფარგლებში გარემონტდა და სრულად აღიჭურვა 2 კრიზისული ცენტრი ქ. ოზურგეთსი და ქ. მარნეულში; გარემონტდა ქ. თბილისის კრიზისული ცენტრის შენობის ნაწილი; შესყიდულ იქნა 1 ერთეული ავტოსატრანსპორტო საშუალება.

ზემოაღნუშნული საგრანტო ხელშეკრულების ფარგლებში, გაეროს ქალთა ორგანიზაციამ უზრუნველყო  ოზურგეთისა და  მარნეულის  ძალადობის მსხვერპლთა მომსახურების კრიზისული ცენტრების თანამშრომელთა ხელფასების გადახდა, ცენტრების გახსნიდან 1 წლის განმავლობაში.

ამავე საგრანტო ხელშეკრულების მოქმედების პერიოდში, 2019 წელს ჩატარდა სახელმწიფო ზრუნვის სააგენტოს სტუქტურული ერთეულის, თბილისის ძალადობის მსხვერპლთა მომსახურების კრიზისული ცენტრის შენობის სარემონტო სამუშაოები.
 ოჯახში ძალადობის მხვერპლთა თავშევსაფრებსა და კრიზისულ ცენტრებს ხელმძღვანელობს სსიპ - სახელმწიფო ზრუნვისა და ტრეფიკინგის მსხვერპლთა, დაზარალებულთა დახმარების სააგენტო, რომლის სახელმწიფო კონტროლს ახორციელებს საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტრო.
ქალთა მიმართ ძალადობის ან/და ოჯახში ძალადობის მსხვერპლთა დაცვის მიზნით, სახელმწიფო ზრუნვის სააგენტოს გაფორმებული აქვს თანამშრომლობის მემორანდუმი სსიპ იურიდიული დახმარების სააგენტოსთან, რომელიც უზრუნველყოფს ბენეფიციართა ინტერესების დაცვას სასამართლოსა და სახელმწიფო ორგანოებში.

ასევე, აღსანიშნავია, რომ სსიპ იურიდიული დახმარების სამსახური ქალთა მიმართ ან ოჯახში ძალადობის მსხვერპლთა დაცვას ახორციელებს ორი მიმართულებით. კერძოდ: 1) ქალთა მიმართ ძალადობის/ოჯახში ძალადობის მსხვერპლისთვის/სავარაუდო მსხვერპლისთვის ადმინისტრაციული სამართაწარმოებისას სტატუსის მინიჭების საკითხის განხილვისას (დამცავი და შემაკავებელი ორდერის გამოცემისას); 2)ოჯახში ძალადობის მსხვერპლთათვის „იურიდიული დახმარების შესახებ“ საქართველოს კანონის  231 მუხლით გათვალისწინებულ სამოქალაქო და ადმინისტრაციულ საქმეებზე იურიდიული დახმარების გაწევა (სამართლებრივი დოკუმენტის შედგენა, სასამართლოში წარმომადგენლობა), რომლებიც დაკავშირებულია ოჯახში ძალადობის ფაქტთან, მიუხედავად მსხვერპლის გადახდისუნარიანობისა, თუ მან ზოგადი წესით არ აირჩია ადვოკატი.

თანამშრომლობის მემორანდუმები ასევე გაფორმებულია  ააიპ  საინფორმაციო სამედიცინო-ფსიქოლოგიური ცენტრი ,,თანადგომა“ და ააიპ ,,სახლთან’’.

მემორანდუმის ფარგლებში, ააიპ ,,სახლი’’ სახელმწიფო ზრუნვის სააგენტოს ბენეფიციარებს უწევს ფსიქოლოგიურ კონსულტაციას, ფსიქოლოგიურ-სარეაბილიტაციო თერაპიას, კრიზისული ცენტრით მომსახურებას  (თბილისი,ზუგდიდი).
მემორანდუმის ფარგლებში, ააიპ ,,თანამდგომა’’ სახელმწიფო ზრუნვის სააგენტოს ბენეფიციარებს უწევს ფსიქოლოგიურ კონსულტაციას და პირველად სკრინინგს აივ ინფექცია/შიდსზე და ვირუსულ B და C ჰეპატიტებზე.
ინფორმაცია იმ ღონისძიებებზე, რომელიც განხორციელდა სატელეფონო დახმარების ცხელი ხაზების შესაქმნელად, რომელიც სატელეფონო ზარების ავტორებს გაუწევს კონსულტაციას კონვენციის მოქმედების სფეროში შემავალი ძალადობის ყველა ფორმასთან დაკავშირებით, 24-ე მუხლის შესაბამისად (კითხვარიდან: ნაწ. IV, კითხვა E)  
აღნიშნულ კონტექსტში, გთხოვთ, წარმოადგინოთ შემდეგი ინფორმაცია: 

1. სატელეფონო ცხელი ხაზები მოქმედებს თუ არა მთელი ქვეყნის მასშტაბით; 

2. არის თუ არა უფასო; 

3. მუშაობს თუ არა 24/7 რეჟიმში; 

4. როგორ ხდება კონფიდენციალურობის და/ან ანონიმურობის დაცვა; 

5. ოპერატორებმა, რომლებიც ზარებს პასუხობენ, გაიარეს თუ არა მომზადება ქალთა მიმართ ძალადობის ყველა ფორმის შესახებ; და 

6. ყოველწლიურად რამდენი ზარი ხორციელდება ქალ მსხვერპლთა დახმარების თხოვნით. 
სახელმწიფო ზრუნვის სააგენტოში ოჯახში ძალადობის მსხვერპლთა დახმარების საკონსულტაციო ცხელი ხაზი (2 309 903), რომელიც შეიქმნა გაეროს ქალთა ორგანიზაციის-UN WOMEN ის მხარდაჭერით, 2010 წლიდან -2016 წლამდე ფუნქციონირებდა.2016 წელს მოხდა ცხელი ხაზის გაფართოება. კერძოდ, საქართველოს კომუნიკაციების ეროვნულ კომისიის მიერ გადმოგვეცა ნუმერაციის რესურსი (ევრონომერი) – 116 006 ძალადობის მსხვერპლთა დახმარების ცხელი ხაზი. აღნიშნულ ცხელ ხაზზე კონსულტაციების მიღება შესაძლებელი გახდა ოჯახში ძალადობის, სექსუალური, ძალადობის/ადამიანით ვაჭრობის (ტრეფიკინგის) და ქალტა მიმართ ძალადობის საკითხებზე. ხოლო კონსულტაციის მიღება  ქართულ ენის გარდა  შესაძლებელია ინგლისურ, რუსულ, აზერბაიჯანულ, თურქულ, სომხურ, არაბულ და სპარსულ ენებზე. სახელწმიფო ზრუნვის სააგენტო უზრუნველყოფს მაღალკვალიფიციურ მომსახურებას 24 საათის განმავლობაში.

სახელმწიფო ზრუნვის ცხელი ხაზზე კომუნიკაციის წესი დამტკიცებულია სააგენტოს დირექტორის ბრძანებით, რომლითაც განსაზღვრულია აბონენტის ანონიმურობის და ინფორმაციის გაუმჟავნებლობის დაცვის ვალდებულება.

ცხელი ხაზი 116 006 გამოიყენება ინდექსის გარეშე და არის საერთაშორისო ნომერი. ნებისმიერი ოპერატორიდან განხორციელებული ზარი აბონენტისათვის უფასოა. ცხელი ხაზი (116006) არის სტრუქტურულად ინტეგრირებული თბილისის კრიზისულ ცენტრში და ემსახურება საქართველოს მასშტაბით ყველა დაინტერესებულ პირს კვირაში 7 დღე, 24 საათი. კონფიდენციალურობა დაცულია.

ცხელი ხაზის ოპერატორებმა მონაწილეობა მიიღეს  შემდეგ ტრენინგებში:

· 2018 წლის 26-28 ივნისი ტრენინგი ,,ოჯახში ძალადობის რისკების შეფასება საქართველოში“ (TOT)

· 2018 წლის 2-3 ნოემბერი ,,ბავშვთა მიმართ ძალადობის საკითხებზე რეაგირება’’
2019  წელს სახელმწიფო ზრუნვის სააგენტოს ძალადობის მსხვერპლთა საკონსულტაციო ცხელი ხაზის მომსახურებით ისარგებლა ოჯახში ძალადობისა და ქალთა მიმართ ძალადობის საკითხებზე –1085 ქალმა ხოლო სექსუალური ძალადობის საკითხებზე - 13 ქალმა. ჯამში 1098 ქალმა.

2018  წელს სახელმწიფო ზრუნვის  სააგენტოს ძალადობის მსხვერპლთა საკონსულტაციო ცხელი ხაზის (116 006) მომსახურებით ისარგებლა –1482 ქალმა, ხოლო სექსუალური ძალადობის საკითხებზე 5 ქალმა. ჯამში 1487 ქალი.
ნებისმიერი სხვა ღონისძიება, მათ შორის შეტყობინების კუთხით განხორციელებული ღონისძიება, 27-ე და 28-ე მუხლების შესაბამისად, რომელიც განხორციელდა ან დაგეგმილია ქალთა მიმართ ძალადობის მსხვერპლთა დაცვისა და მხარდაჭერისათვის. (კითხვარიდან: ნაწ. IV, კითხვა G)
სახელმწიფო ზრუნვის სააგენტო იცავს კონვენციის 27-ე და 28-ე მუხლებით გათვალისწინებულ მოთხოვნებს. ცხელი ხაზის ოპერატორი ვალდებულია დაიცვას აბონენტის პირადი ან/და პროფესიული საიდუმლოება – არ განაცხადოს მათ შესახებ სხვათა გასაგონად, თუ აღნიშნული თავად აბონენტის მოთხოვნას/ნებას არ წარმოადგენს.

სახელმწიფო ზრუნვის სააგენტოს თანამშრომელი ვალდებულია  დაიცვას საიდუმლო ინფორმაცია, რაც მისთვის ცნობილი გახდა მუშაობის პროცესში, რაზეც ის დებს ხელწერილს საიდუმლო ინფორმაციის დაცვის შესახებ.

მეურვეობის ან მონახულების ნებისმიერი უფლების გამოყენებისას მსხვერპლი ქალებისა და მათი შვილების დაცვას რაიმე სხვა დამატებითი ზიანისგან (31-ე მუხლის მეორე პუნქტი). გთხოვთ, წარმოადგინოთ მაგალითები, თუ როგორ ხდება ამ პროცედურების განხორციელება.  (კითხვარიდან: ნაწ. IV, კითხვა E-1)
სახელმწიფო ზრუნვის სააგენტოს თავშესაფრის ბენეფიციარების უსაფრთხოება  დაცულია, თავშესაფართა მისამართი კონფიდენციალურია. ბავშვის საუკეთესო ინტერესების გათვალისწინებით, სოციალური მუშაკის მიერ ოჯახის მდგომარეობის შეფასებისას აღნიშნული მიეთითება მის დასკვნაში. 

თავშესაფარს ჰყავს დარაჯი, რომელიც აკონტროლებს თავშესაფარში პირთა შესვლას/გასვლას და საჭიროების შემთხვევაში, იძახებს საპატრულო პოლიციას.

თავშესაფრის შინაგანაწესის (რომელიც დამტკიცებულია სახელმწიფო ზრუნვის სააგენტოს დირექტორის ბრძანებით) თანახმად, თავშესაფარში შესვლა შეზღუდულია გარეშე პირებისათვის. 

ნებართვის გარეშე თავშესაფარში შესვლის/გასვლის უფლება აქვს: 

ა) თავშესაფრის თანამშრომელს; 

ბ)  სახელმწიფო ზრუნვის სააგენტოს ცენტრალური აპარატის თანამშრომელს;

გ) თავშესაფრის ბენეფიციარს;

დ) სამართალდამცავი ორგანო(ებ)ის წარმომადგენელს;

ვ) საქართველოს კანონმდებლობით გათვალისწინებულ სხვა პირ(ებ)ს.

თავშესაფარში შესვლა/გასვლა აქ ჩამოთვლილი პირების გარდა შეუძლიათ ნებართვის (ზეპირი ან წერილობითი) მქონე ადამიანებს. ნებართვას გასცემს სახელმწიფო ზრუნვის

სააგენტოს დირექტორი.

	ნაწილი V: მატერიალური სამართალი


ა) საკანონმდებლო ჩარჩო, კონკრეტული კანონმდებლობა ქალთა მიმართ ძალადობასთან დაკავშირებით (კითხვარიდან: ნაწ. V, კითხვა A)
საქართველოში მოქმედი ძირითადი სამართლებრივი ჩარჩო, რომელიც მიმართულია ქალთა მიმართ ძალადობის და ოჯახში ძალადობის წინააღმდეგ, შემდეგია:

·  1995 წლის საქართველოს კონსტიტუცია;

· საქართველოს კანონები გენდერულ თანასწორობასა და ქალთა მიმართ და ოჯახში ძალადობის წინააღმდეგ;

· 2006 წლის საქართველოს კანონი ქალთა მიმართ ძალადობის ან/და ოჯახში ძალადობის აღკვეთის, ძალადობის მსხვერპლთა დაცვისა და დახმარების შესახებ;

· 2010 წლის  საქართველოს კანონი გენდერული თანასწორობის შესახებ;

· 2914 წლის საქართველოს კანონი დისკრიმინაციის ყველა ფორმის აღმოფხვრის შესახებ;

· საქართველოს შინაგან საქმეთა მინისტრის 2018 წლის 13 ივლისის ბრძანება „შემაკავებელი ორდერის და შემაკავებელი ორდერის ოქმის ფორმების დამტკიცების, აგრეთვე მათი შედგენის უფლებამოსილი პირების განსაზღვრის შესახებ“;

· საქართველოს შინაგან საქმეთა სამინისტროს 2018 წლის 20 ივლისის ბრძანება „შემაკავებელი ორდერით განსაზღვრული მოთხოვნებისა და ვალდებულებების შესრულების მონიტორინგის ოქმებისა და ინსტრუქციის დამტკიცების შესახებ“;

· საქართველოს მთავრობის 2016 წლის 12 სექტემბრის N437 დადგენილება „ბავშვთა დაცვის მიმართვიანობის (რეფერირების) პროცედურები შესახებ“; სსიპ − სოციალური მომსახურების სააგენტოს დირექტორის 2016 წლის 11 ოქტომბრის N04-519/ო ბრძანება „ბავშვთა დაცვის მიმართვიანობის (რეფერირების) პროცედურებში სოციალური მომსახურების სააგენტოს სამოქმედო ინსტრუქცია“;
· საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის მინისტრის 2020 წლის 19 მაისის N 01-208/ო ბრძანებით დამტკიცდა „ძალადობისა და უგულებელყოფისგან ბავშვის დაცვის  სტანდარტული ოპერაციული პროცედურები  (სოპი)“.
· 1999 წლის საქართველოს კანონი „საქართველოს სისხლის სამართლის კოდექსი“;

· 1984 წლის საქართველოს კანონი „საქართველოს ადმინისტრაციულ სამართალდარღვევათა კოდექსი“;

· 2010 წლის ორგანული კანონი „საქართველოს შრომის კოდექსი“;

· 2007 წლის საქართველოს კანონი იურიდიული დახმარების შესახებ;

· 2016 წლის საქართველოს კანონი საერთაშორისო დაცვის შესახებ;

· 2006 წლის საქართველოს კანონი ადამიანით ვაჭრობის (ტრეფიკინგის) წინააღმდეგ ბრძოლის შესახებ;

· 1997 წლის საქართველოს კანონი ჯანმრთელობის დაცვის შესახებ;

· 2000 წლის საქართველოს კანონი პაციენტის უფლებების შესახებ;

· 1999 წლის საქართველოს კანონი საქართველოს ადმინისტრაციული საპროცესო კოდექსი.;

· 2016 წლის საქართველოს კანონი საერთაშორისო დაცვის შესახებ.
როგორ რეაგირებს შიდასახელმწიფოებრივი კანონმდებლობა ხელშეწყობაზე ან თანამონაწილეობის მცდელობაზე, ფსიქოლოგიურ ძალადობასთან, სექსუალურ ძალადობასთან (მათ შორის, გაუპატიურება), იძულებით ქორწინებასთან, ქალთა სასქესო ორგანოების დასახიჩრებასთან, იძულებით აბორტთან და იძულებით სტერილიზაციასთან მიმართებით (41-ე მუხლის პირველი პუნქტი)? (კითხვარიდან: ნაწ. V, კითხვა H)
რეფერალური მომსახურების პროგრამის ერთ-ერთ ღონისძიებას წარმოადგენს: სექსუალური ძალადობის მსხვერპლთა პოსტკოიტალური კონტრაცეფციით/სგგდ ტესტირებითა და მკურნალობით უზრუნველყოფა. 

შემუშავებულია აბორტის სარეგულაციო მექანიზმების პაკეტი, რომელიც მოიცავს შემდეგ დოკუმენტებს:

· საქართველოს კანონი ,,ჯანმრთელობის დაცვის შესახებ” საქართველოს კანონში ცვლილების შეტანის თაობაზე“ (აბორტისწინა მოსაფიქრებელი პერიოდის 5 დღემდე გაზრდასთან დაკავშირებით) - ამოქმედდა 2014 წლის 1-ლი აგვისტოდან;

· ,,ორსულობის ხელოვნური შეწყვეტის განხორციელების წესების დამტკიცების თაობაზე“ საქართველოს შრომის, ჯანმრთელობისა და სოციალური დაცვის მინისტრის 2014 წლის 7 ოქტომბრის №01-74/ნ ბრძანება;

· ,,ორსულობის უსაფრთხო შეწყვეტა“-პროტოკოლი (დამტკიცებულია საქართველოს შრომის, ჯანმრთელობისა და სოციალური დაცვის მინისტრის 2014 წლის 28 ივლისის №01-123/ნ ბრძანებით);

· ,,აბორტის პროცედურა“ -პროტოკოლის პაციენტის ვერსია (დამტკიცებულია საქართველოს შრომის, ჯანმრთელობისა და სოციალური დაცვის მინისტრის 2014 წლის 28 ივლისის №01-123/ნ ბრძანებით).

ამ დოკუმენტებით პრაქტიკულად დარეგულირებულია აბორტის პროცედურასთან დაკავშირებული ყველა ის საკითხი, რომელიც 2014 წლამდე ღიად იყო დარჩენილი.

VI. გამოძიება, სისხლისსამართლებრივი დევნა, პროცესუალური კანონი და დაცვითი ზომები
(კონვენციის მე-6 თავი, მუხლები 49-58)

ინფორმაცია იმ ზომების შესახებ, რომელიც მიღებულ იქნა კონვენციის მოქმედების სფეროში შემავალი ძალადობის ყველა ფორმაზე სამართალდამცავი უწყებების მხრიდან სწრაფი და სათანადო რეაგირების უზრუნველსაყოფად, მსხვერპლისათვის ადეკვატური და დაუყოვნებლივი დაცვის შეთავაზების გზით (მუხლი 50). (კითხვარიდან: ნაწ. VI, კითხვა A)
როგორ ხდება შემაკავებელი ან დამცავი ორდერების ხელმისაწვდომობის უზრუნველყოფა კონვენციის მოქმედების სფეროში შემავალი ძალადობის ყველა ფორმის მსხვერპლი ქალებისათვის (53-ე მუხლის პირველი პუნქტი) (კითხვარიდან: ნაწ. VI, კითხვა D)
გაერთიანებული პასუხი

სახელმწიფო ზრუნვის სააგენტო უზრუნველყოფს იმ პირის დახმარებას, რომელსაც მიაჩნია, რომ არის მსხვერპლი და დახმარებისთვის მიმართავს სახელმწიფო ზრუნვის  სააგენტოს. 

სკრინინგის ეტაპზე, ფასდება საფრთხე და მისი რეალურობის შემთხვევაში, სახელმწიფო ზრუნვის სააგენტო ქალთა მიმართ ძალადობის ან/და ოჯახში ძალადობის მსხვერპლებს, დაზარალებულებს და სავარაუდო მსხვერპლებს უზრუნველყოფს დროებითი სადღეღამისო საცხოვრისით თავშესაფარში (რაც მოიცავს კვებით, ჰიგიენის და პირველადი მოხმარების სხვა საშუალებებით უზრუნველყოფას) და დროებითი სადღეღამისო საცხოვრისით კრიზისულ ცენტრში (რაც მოიცავს კვებით, ჰიგიენის და პირველადი მოხმარების სხვა საშუალებებით უზრუნველყოფას).

ძალადობის სავარაუდო მსხვერპლს დაუყოვნებლივ ეცნობება საქართველოს კანონმდებლობით გათვალისწინებული დაცვის ღონისძიენების შესახებ. კერძოდ, ინფორმაცია შემაკავებელ და დამცავ ორდერებზე. ბენეფიციარის მხრიდან მათი გამოყენების მოთხოვნის შემთხვევაში, სახელმწიფო ზრუნვის სააგენტოს იურისტი უზრუნველყოფს მის წარმოდგენას სახელმწიფო ორგანოებსა და სასამართლოში. 

სახელმწიფო ზრუნვის სააგენტო ბენეფიციარებისთვის უზრუნველყოფს უფასო იურიდიულ მომსახურებას სისხლის, სამოქალაქო და ადმინისტრაციულ საქმეებზე. მათ შორის: სისხლის სამართლის კოდექსით გათვალისიწნებულ დანაშაულებზე, სამოქალაქო დავებზე (განქორწინება, ბავშვთან ურთიერთობის დროის განსაზღრა, ალიმენტის დაკისრება, ქონებრივი დავა და სხვა), ადმინისტრაციულ დავებზე (მაგ.: დამცავი ორდერის გამოცემა) აღნიშნული მოიცავს როგორც სარჩელის და სხვა სამართლებრივი დოკუმენტების შედგენას, ისე წარმომადგენლობას ყველა სახელმწიფო ორგანოსა და ყველა ინსტანციის სასამართლოში. 

 თავშესაფარში მსხვერპლის მოთავსება ხდება 3 თვემდე ვადით. საჭიროების შემთხვევაში, ეს ვადა გაგრძელდება თავშესაფრის წესდებით (შინაგანაწესით) დადგენილი წესით, გარდა იმ შემთხვევისა, როცა მსხვერპლს არ სურს ზემოაღნიშნულ პერიოდზე მეტი ხნით იქ დარჩენა. თავშესაფარში მოთავსების ვადის ამოწურვის შემდეგ, მსხვერპლის მიმართ საფრთხის არსებობის შემთხვევაში, სახელმწიფო ზრუნვის სააგენტო აღნიშნულის შესახებ აცნობებს  სამართალდამცავ ორგანოებს.

ბენეფიციართა ინტერესების სასამართლოში დაცვასთან დაკავშირებით, სახელმწიფო ზრუნვის  სააგენტოს გაფორმებული აქვს მემორანდუმები როგორც არასამთავრობო ორგანიზაციებთან (,,საქართველოს ახალგაზრდა იურისტთა ასოციაცია’’, ორგანიზაცია ‘’ძდექი’’, ,,სახლი’’)  ისე სახელმწიფო ორგანიზაციებთან (იურიდიული დამხარების სააგენტო).

შეძლებისდაგვარად, სასამართლოსა და სამართალდამცავი ორგანოს შენობებში მსხვერპლსა და დამნაშავე პირებს შორის კონტაქტის თავიდან აცილების უზრუნველყოფა (კითხვარიდან: ნაწ. VI, კითხვა I-2)
სისხლის სამართლის და ადმინისტრაციულ საქმეებზე, საქართველოს კანონმდებლობა ითვალისწინებს საქმის დახურულ სხდომაზე განხილვას მხარის ან მოსამართლის ინიციატივით. 

დამცავი ორდერის გამოცემის შესახებ ან შემაკავებელი ორდერის გასაჩივრების თაობაზე ადმინისტრაციული სამართალწარმოების დროს დაუშვებელია ოჯახში ძალადობის არასრულწლოვანი მსხვერპლის გამოკითხვა (მისგან ახსნა-განმარტების მიღება) სავარაუდო მოძალადე მშობლის (მშობლების)/კანონიერი წარმომადგენლის (წარმომადგენლების) თანდასწრებით.

ასევე დაუშვებელია არასრულწლოვნის დაკითხვაზე (გამოკითხვაზე) მშობლის/კანონიერი წარმომადგენლის დასწრება, თუ მის (მათ) მიუკერძოებლობასთან დაკავშირებით არსებობს ეჭვი მოძალადე ოჯახის წევრსა და მშობელს/კანონიერ წარმომადგენელს შორის არსებული ურთიერთობის ხასიათიდან გამომდინარე ან ინტერესთა კონფლიქტის სხვა შემთხვევაში, აგრეთვე მისთვის (მათთვის) არასრულწლოვნის მიერ მიცემული ჩვენების (გამოკითხვის ოქმის, ახსნა-განმარტების) გაცნობა ან გადაცემა.

	ნაწილი VII: მიგრაცია და თავშესაფარი


როგორ უზრუნველყოფთ ლტოლვილთა სტატუსის შესახებ 1951 წლის კონვენციის 1(2) მუხლში წარმოდგენილი დევნის ფორმების ინტერპრეტაციას გენდერული ფაქტორის გათვალისწინებით? 
მონაცემები მსხვერპლი ან რისკის ქვეშ მყოფი ქალების რაოდენობის შესახებ, რომელთაც მიენიჭათ ლტოლვილის სტატუსი კონვენციით გათვალისწინებული ერთი ან მეტი საფუძვლით, 60-ე მუხლის პირველი პუნქტის შესაბამისად, იმ ქალების საერთო რაოდენობასთან შედარებით, რომელთაც თქვენს ქვეყანაში თავშესაფარი ითხოვეს. 
მონაცემები მსხვერპლი ან რისკის ქვეშ მყოფი ქალების შესახებ, რომელთაც აღნიშნულის საფუძველზე მიიღეს დამატებითი/სუბსიდიარული დაცვა.
გთხოვთ, განმარტოთ, თუ რა ნაბიჯები გადაიდგა იმისათვის, რომ შემუშავებულიყო:

გენდერულად მგრძნობიარე მიღების პროცედურები თავშესაფრის მაძიებელთათვის;  გენდერული სახელმძღვანელო პრინციპები თავშესაფრის მიცემის პროცედურები გენდერის ფაქტორის გათვალისწინებით, მათ შორის ლტოლვილის სტატუსის განსაზღვრისა და საერთაშორისო დაცვის მოთხოვნის დროს, 60-ე მუხლის მესამე პუნქტის შესაბამისად. (კითხვარიდან: ნაწ. VII, კითხვა B,C,D)
სახელმწიფო ზრუნვის სააგენტო  ბენეფიციარს ემსახურება მიუხედავად მისი რასის, კანის ფერის, სქესის, ენის, რელიგიის, პოლიტიკური თუ სხვა მრწამსის, ეროვნული, ეთნიკური და სოციალური წარმოშობის, ქონებრივი მდგომარეობის, ბენეფიციარის/მისი კანონიერი წარმომადგენლის ჯანმრთელობის ან სხვა რამ ვითარებისა.
სახელმწიფო ზრუნვის სააგენტო უზრუნველყოფს საქართველოს იუსტიციის სამინისტროსთვის მიმართვას ბენეფიციარების მიმართ დროებითი ბინადრობის ნებართვისა და მოწმობის გაცემის შესახებ. აღნიშნული სახის ბინადრობის ნებართვა  გაიცემა უცხოელზე, რომელსაც „ოჯახში ძალადობის აღკვეთის, ოჯახში ძალადობის მსხვერპლთა დაცვისა და დახმარების შესახებ” საქართველოს კანონის შესაბამისად მინიჭებული აქვს მსხვერპლის სტატუსი.
� საქართველოს შრომის, ჯანმრთელობისა და სოციალური დაცვის მინისტრის 2009 წლის 19 მარტის #108/ნ ბრძანება ,,სამედიცინო დაწესებულებებში სტაციონარული სამედიცინო დოკუმენტაციის წარმოების წესის დამტკიცების შესახებ’’


� საქართველოს შრომის, ჯანმრთელობისა და სოციალური დაცვის მინისტრის 2011 წლის 15 აგვისტოს #01-41/ნ ბრძანება „ამბულატორიული სამედიცინო დოკუმენტაციის წარმოების წესის დამტკიცების შესახებ’’

